
mingi nnyo ng’alina ensimbu. Omwoyo Omutukuvu n’amuggyayo, mu 
lukunngaana, nsuubira bwe kityo bwe kyali. Yali tasobola na kukinnyonnyola. 
Mukama Katonda n’amulongoosa, bulungi; omubuulizi Omumennonite. 
224
 Oh, si wa kitalo! Ku abo abaleze ku bulungi bwe, tekuli amanyi, bwe 

yenkana bulungi! 
225
 Kati, mikwano, gyendi, eno y’enzikiriza eri ey’edda, Mukama Yesu 

bw’ajja mu massekkati gaffe n’atuwa omukisa. Tuli basanyufu nti oli wano. 
Nzikiriza buli muntu abadde mu kubeerawo kwe okw’Obwakatonda, katikati, 
okukkiriza kwo bwe kuba kutadde obutakkiriza emabega, oli wa ddembe. 
Okuva kati n’okweyongerayo, toddamu kwogera ku ndwadde yonna. Ensonga 
yo wagiwa ddokita omu, kiweeyo eri Yesu kaakati. Akukozeeko n’aggyawo 
okubuusabuusa kwo kwonna, osobole okukifuna. Mukama akuwe omukisa. 

Enzikiriza eri ey’edda, 
Eyo nze emmala. 
Enzikiriza eri ey’edda,  Enzikiriza eri ey’edda,  Enzikiriza eri ey’edda, 
Eyo nze emmala. 
Endetera okwagala buli omu, Endeetera okwagala buli omu, Endeetera 
okwagala buli omu, Eyo nze emmala. 
Oh, Enzikiriza eri ey’edda, Enzikiriza eri ey’edda, 
Enzikiriza eri ey’edda, 
Eyo nze emmala.... bwe naaba nfa, 
Ejja kukola bwe naaba nfa, 
Ejja kukola bwe naaba nfa, 
Eyo nze emmala. 
Enzikiriza eri ey’edda, 
Enzikiriza eri ey’edda, 
Enzikiriza eri ey’edda, 
Eyo nze emmala. 

Okukkiriza Bwe Buwanguzi Bwaffe 
1
 Kya mukisa munene nnyo okubeera wano olwaleero mu lukunngaana lwa 
Mukama. Naye mazima kya nnaku nnyo okuba nti abantu tebalina we batuula, 
nga tumaze okubaaniriza, kyokka tewali kifo wa kutuula. Bwe mbadde nga 
nzijja, katikati, kale, abantu babadde mu madirisa, ne wonna ku nguudo, 
n’ebiri bityo. Nga tewali—nga tebalina na kifo waku-... okuyingira wano. 
Kyokka bambi kkanisa ntono nnyo. 
2
  Tetwakiranga. Wadde ne wano mu mpapula z’amawulire, twa... Oh, 
abamu ku mikwano gyaffe babadde bakuba amasimu, nga bagamba okujja 
okusabirwa. Ne tubagamba nti mujje. Kale amawlire gaatandika bwe gati, 
omuntu yava mu Louisville, n’abaako gw’abuulirako, n’omulala bw’atyo. 
Omanyi, bwe kityo bwe kyatambula. 
3
 Nnayagadde okufuna essomero erya wagguluko wano. Naye ne... Naye 
ssaabalirwa ku abo ab’okulibeeramu. Manya, olwo ne tuliranga. Twayagadde 
abantu, abantu baffe okukimanya nti twabadde tetugezaako kubaggyayo, naye 
twategedde nti wabi nnyo. Kale ne tugamba, singa tusobola okufuna 
awasingako, twandikikoze, naye tetwayinzizza. 
4
 N’olw’ekyo, kaakati, olwaleero lwe lunaku olusembayo olw’ebitabo ebyo 
ebiri emabega eyo, Omw. Mercier ne banne bye balina, entambi n’ebirala.  
5
 Ate enkya ku makya Sunday school. Ate amangu ddala nga Sunday school 
ewedde, Mukama ng’ayagadde, njagala kwogera ku bubaka obw’enjiri 
ey’ebweru, enkya ku makya. Nsuubira, ekyo kijja kutandika ku mwenda-
asatu, si bwe kiri, ow’oluganda Neville? Ku mwenda-asatu, nga Sunday 
school etandika. Amangu ddala ng’okuyigiriza kwa Sunday school kuwedde, 
tujja kwogera ku ky’okuyigako ekya—obubaka obw’okujulira, okuyita 
omwonoonyi. Okuva ku sande eyayita, ennaku zino okusinga tubadde 
kuzirekedde, abalwadde, abalina ebyetaago, n’abanyigirizibwa. 
6
 Kati olwo, olunaku lw’enkya, tujja kukigezaako, bwe tunaaba tusobodde, 
mu ngeri yonna, okumaliriza kkaada z’abookusabira zonna ze twagaba, tu... 
obubaka nga buwedde, bwe tuba tunaasobola okuzzaayo ezimu, ate tuleete 
endala, awo tuyite ab’okusabira. Tujja kusanyuka okukikola. 
7
 Kkaada z’ab’okusabira ez’olunaku lw’enkya zijja kugabibwa ku makya 
mu Sunday school. Ddala nga Sunday school yaakaggwa, oba oli awo, kijja 
kuba nga, ku ttaano kitundu, e—kkaada z’ab’okusabira nga zigabibwa, enkya. 
N’olw’ekyo mmwe abalina abagaalwa bammwe, n’ebiri bityo, abagenda 
okujja okusabirwa, kale, mubatuuse wano wakiri, nga ku ttaano kitundu, bwe 
baba tebajja kusobola kubeera mu Bubaka obwokumakya. 
8
 Ekyo kiri nti, bw’oba olina—ekifo w’okukunngaanira, gy’obadde 
ogendanga, kale, tetu—tetuggya kukuggyayo. Twandyagadde owulire bulungi 
ku lw’ekyo kye tugenda okukola. 
9
 Leero mbadde n’ebyokukola bingi. Era eddakiika ntono eziyise, bazze, ne 
bagamba, “Kale, bw’okiraba, oyinza okutandika okubuulira katikati.” 
Kyabaddewo dda, ka tabernacle, kaabadde kajjudde dda. Kale nnali 

ndowoozezza ku nnyiriri ntonotono, ze nsuubira okwogerako, olwaleero.  
10
 Okusooka, njagala okwebaza Mukama, olw’ebyo byonna by’atukoledde. 

Alipoota ezo ze tufuna okuva eri abo be tusabidde, nga babadde mu 
nkunngaana. Ebintu eby’amaanyi bibaddewo, ku lw’akantu akatono kano 
wano. Era tekikyakwetaagisa kuvaayo kujja eno n’osabirwa nga ssekinnoomu, 
naye kirabika ng’abantu eri mu kibiina bakifuna bulungi nnyo okusinga okujja 
eno ku kituuti. N’olw’ekyo tuli basanyu olw’ekyo. Ekyo kirungi nnyo, 
okubalaba nga bakifuna bwe batyo. 
11
 Kaakati, olwaleero, kye nnonze olw’ekyokuyigako: Okukkiriza Bwe 
Buwanguzi bwaffe. Era nandyagadde okusoma ekitundu ku Byawandiikibwa 
ekisangibwa mu Yokaana Ekisooka, essuula eyookutaano olunyiriri olwokuna.  

   Kubanga buli ekyazaalibwa Katonda kiwangula ensi: era kuno kwe 
kuwangula okwawangula ensi, okukkiriza kwaffe. 
12
 Kati, Ebigambo eby’ekitalo ng’ebyo! Okukkiriza kwaffe bwe buwanguzi. 

Era kati, twogera ku buwanguzi. Wabaddewo obuwanguzi obw’ekitalo bungi 
mu bbanga lino lyonna ery’emyaka omuntu gye yakamala ku nsi. 
13
 Nnabadde nsoma ku kitabo ky’okuwanika kwa—kwa Paris, okwaliwo, mu 

ssematalo ono eyasembayo, manya ssematalo owookubiri, nti Hitler bwe 
yaleetebwa mu Paris, ku Ark of Triumph, baagamba nti bwali buwanguzi bwa 
kitalo ne kitwala n’essaawa eziwerako ng’amagye ga Germany gakumba 
okuyita mu Ark of Triumph. Hitler ng’ayimiridde butengerera ng’ebbanga 
lyonna likwatiridde, waggulu, ng’obwengula busaliddwako, olw’ennyonyi 
ezaali zeetawula. Nga kyali kiseera kya buwanguzi, nga bamaze okuwangula 
Bufalansa, nga Bufalansa emaze okwewaayo mu mikono gya Germany. 
14
 Kati ate mu London, Bungereza, lumu nafuna omukisa okulabayo, mu 

lukunngaana, ekifaananyi eky’awo we... Kyali kyakubibwa Barussia, nga 
Berlin bwe yeewaayo mu Russia. Engeri ekibinja ekyo ekinene enyo 
n’ebyokulwanyisa, emmundu ezo ez’amaanyi ze baali beebagalidde ku... nga 
bali mu ntanka zino ez’amaanyi nga zeetooloola; baayingira buyingizi mu 
Berlin. Nga kizibu okulaba nti waliwo ekiramu ekiyinza okusigalawo. 
Mmayiro ku mmayiro, nga buli omu akuba bukubi, bwe bajja ng’egye 
ly’enzige. Awo Berlin ne bakisuula ku ttaka. 
15
 Kati bwe baamala, awo, ne baggyayo zittanka zaabwe ne—ne bayingira 

mpolampola ne beera byonna, ne bagenda ne baggyayo Mw. Stalin. Kati bwe 
baabuuka naye, mu nnyonyi, n’ekka, abaserikale bonna Abarussia ne beeyiwa 
ku nguudo, ng’omugendo ogwo bwe gwagenda gwewetaaweta, nga mulaga 
obuwanguzi, akabonero k’Abarussia ak’obuwanguzi. N’engeri Stalin gye 
yayimiriramu obutengerera ng’emitwalo n’emitwalo gy’abaserikale gikumbira 
ku nguudo za Berlin, nga kifuuse vvu. Kati ng’abakazi Abagermany 
bakakibwa omukwano ku nguudo, abaana, nga battibwa, nga n’abamu ku bo 
bookebwa, n’ebiri bityo, naye ekyo kyali buwanguzi ddala eri Russia. 
16
 Kati nagambibwa nti Napoleon, eyali omuwanguzi ow’ekitalo ow’ekiseera 

ddembe.” Aleruuya!  

... abantu, 
Kuba omusaayi gwe gunaazizzaawo buli bbala. 
Njakumutendereza, Njakumutendereza 
Tendereza Omwana gw’endiga ogwattibwa olw’aboonoonyi; 
Mumuddize ekitiibwa, mmwe abantu mwenna 
Kuba omusaayi gwe gunaazizzaawo... (Ky’ekyo. Guyingiremu!)... buli 
bbala. 
Njakumutendereza, Nja... (Aleruuya! Aleruuya!) Tendereza Omwana 
gw’endiga ogwattibwa olw’aboonoonyi; 
Mumuddize ekitiibwa, mmwe abantu mwenna 
Kuba... (Ky’ekyo!)... gunaazizzaawo buli bbala. 
Njakumutendereza, (Omusaayi ogunaaza ogutaggwaawo!)... 
kutendereza, 
Tendereza Omwana gw’endiga ogwattibwa olw’aboonoonyi; 
Mumuddize ekitiibwa, mmwe abantu mwenna, 
Kuba Omusaayi gwe gunaazizzaawo buli bbala. 

219
 Kitiibwa! Mutendereze Mukama! Mumwagala? [Ekibiina ekitendereza 

nnyo Mukama—Omuk.] Mumutendereze! Mumutendereze! Kristo 
ow’ekitiibwa! Katonda ow’ekitiibwa omulamu kati abeerawo buli kiseera! 
Katonda Yakuwa ow’Endagaano Enkadde, aliwo ne mu kiseera kino! 
“Emirimu gye nga gya kitalo ate mirungi nnyo!” “Obubonero bwe 
n’ebyewuunyo byabaawo okuva edda n’edda.” Oh, nga kya kitalo! Oh, wa 
kitiibwa! 
220
  Bameka ku mmwe abali wano abawulira okubeerawo kwa Katonda 

katikati? [Ekibiina kisanyuka nnyo—Omuk.] Mazima! Kati ka obutakkiriza 
bwonna bukuveemu. Owonyezeddwa. Olw’emiggo gye owonyezeddwa. 
Kiwedde. Mumutendereze omuddize n’ekitiibwa! 
221
 Omwoyo Omutukuvu, asse wonna mu kizimbe! Empagi y’omuliro 

ey’ekitalo, nga yeetoolodde wonna! Nga kya kitalo! Nga tumwagala! 

Olutalo bwe luliggwa, tuliyambala engule! Yee, tuliyambala engule! 
Yee, tuliyambala engule! 
Olutalo bwe luliggwa, tuliyambala engule Mu Yerusaalemi empya. 
Tuliyambala, tuliyambala, 
Engule ezimasamasa. 
Olutalo bwe luliggwa, tuliyambala engule Mu Yerusaalemi empya.  
Tuliyambala, tuliyambala, 
Engule ezimasamasa. 
Olutalo bwe luliggwa, tuliyambala engule Mu Yerusaalemi empya. 

222
 Gyendi, kino, kiringa Omwoyo Omutukuvu eyakka ku lunaku lwa 

Pentekoote, eyakutula ebisiba. 
223
 Naakakitegeera kati, nti ono ayimiridde wano mu lukunngaana ye 

w’oluganda Omumennonite. Yajja, e Indianapolis, era yali amaze emyaka 

212
 Katonda nenya Setaani aziyiza abawala bano abalungi! Leka amaanyi 

agaazuukiza Yesu okuva mu ntaana, gaggyeewo ekintu ekyo, kireme kuddamu 
kubatawaanya nate. Ekyo nkyogera ku lw’obuyinza bw’Ekigambo kya 
Katonda. Muteekwa okusunguwalira Setaani. 
213
 Katonda y’atuwa obuwanguzi. Tubulina katikati. “Kuno kwe kuwangula 

okuwangula ensi, kwe kukkiriza kwo.” 
214
 Mmwe mwenna abakkiriza nti muwonyezeddwa n’Amaanyi ge 

muyimirire mumutendereze, wonna wooli mu kizimbe. Kati muwanike ku 
mikono gyammwe tumutendereze. 
215
 Mukama Yesu, weebale, olw’amaanyi go agawonya. “Kuno kwe 

kuwangula okuwangula. Kuno kwe kuwangula, kwe kukkiriza kwaffe.” Kati 
tulangirira nti bawonyezeddwa, mu Linnya lya Mukama Yesu Kristo. 
Kikkirize, Mukama. 

Njakumutendereza, Gertie. Njakumutendereza. 
216
 Owaguzza? [Ekibiina kisanyuka.—Omuk.] 

Tendereza Omwana gw’endiga ogwattibwa olw’aboonoonyi 
Mumuddize ekitiibwa, mmwe abantu mmwenna,  
Kuba omusaayi gwe gunaazizza buli bbala. 

Kale, amabala gonna mugaleete. 

Njakumutendereza, Njakumutendereza, Tendereza Omwana 
gw’endiga ogwattibwa olw’aboonoonyi; 
Mumuddize ekitiibwa, mmwe abantu mmwenna, 
Kuba omusaayi gwe gunaazizza buli bbala. 

217
 Wuliriza. Mikwano, nkyakkiriza, nti temusobola kulinnya kutuuka mu 

kifo ekyo. Sigenda kuganya Setaani kuwangula lukunngaana bwe luti. 
[Ow’oluganda Branham akonkona ku kituuti emirundi ena—Omuk.] Tewaki 
kisobola kukiziyiza. Enjiri ebuuliddwa, era Kristo ali wano okukituukiriza. 
Setaani mulimba. Mwenna, buli omu, Yesu Kristo abawonyezza. Waguza 
n’okukkiriza okwo. Kiikyo, kikyo. Totengejja nate. Tereera ku Kalivaaliyo, 
era omuwe ettendo n’ekitiibwa. Mugambe nti omwagala. Mugambe nti 
omusiima. Oyite ku lukoloboze olwo olulwawula, awo Katonda ajja 
kukuwonya akukole bulungi. Nkitegeereza ddala. Tokyogeera bwogezi. 
Kitegeeze okuva mu mutima gwo. Omutendereze. 

 Njakumutendereza, (kati okuva mu mutima gwo,okweyongerayo!) 
Njakumutendereza, Tendereza Omwana gw’endiga ogwattibwa 
olw’aboonoonyi; Mumuddize ekitiibwa, mmwe abantu mwenna, 
(Mumutendereze!) 
Kuba omusaayi gwe gunaazizzaawo buli bbala. 

218
 Bbala lya ngeri ki? Ebbala ery’okubuusabuusa. “Kati mponyezeddwa. 

Olw’emiggo gye nawonyezebwa. Ndi wa Mukama. Endwadde zange 
ziweddewo. Nja kumutendereza. Nja kumutendereza. Nja kumuwa ekitiibwa. 
Nja kwatula buwanguzi. Nja kumugamba nti nkwagala. Mmukkiriza. Ndi wa 

3 

ekyayita... Emyaka emabega, ng’etaano, nnafuna omukisa okuyimirirako 
okumpi ne Waterloo. Era nnali... naggyayo akatabo, era nnali nsoma ku 
bulamu bwa Napoleon. Yakyawa Abafalansa. Yajja mu Bufalansa, 
eyazaalibwa ku kizinga, n’ajja mu Bufalansa okubeera nabo, kyokka n’afuuka 
omuwanguzi ow’ekitalo. Okusookera ddala, yali musajja wa kitiibwa. Era 
n’atwala obuwanguzi. 
17
 Era kigambibwa nti abakazi bwe baalinga bagenda okuzazika obwana 

bwabwe, yatiibwanga nnyo... Yattanga buli kiramu ekitakkiriziganyanga naye. 
Kati, abakazi, mukifo ky’okugamba nti “Ogusajja gukaliira gugenda kukulya,” 
baagambanga nti, “Napoleon agenda kukulya.” Awo ng’obwana buno 
obulungi nga bwekweka, amangu ddala, nga bulowooza ku gusolo ogwo gu 
Napoleon. 
18
 Naye, mukiraba, obuwanguzi bwe yawangula tebwabeerera. Mu kusooka 

yalwanyisanga emize, n’afiira ku myaka asatu-mu-esatu, nga lujuuju.  
19
 Obuwanguzi obw’engeri eyo tebubeerera, kubanga tebwakolererwa 

bulungi. Togenda kufuna kirungi ng’okiggya mu kibi. Oteekwa okutuukiriza 
amateeka g’omuzannyo. 
20
 Era ku mmwe waliwo amanyi, nti mu mizannyo oba omuzannyo omulala 

gwonna, si nsonga k’obeere nga ggwe osoose okutuuka, naye bw’oba 
tozannye muzannyo kusinziira ku mateeka, tosaanira. Amateeka oteekwa 
okugakola obulungi. 
21
 Era bwe kityo bwe kiri ne mu bulamu bw’omuntu. Toyinza kukola 

mateeka bubi mateeka ga bulamu n’osuubira okuwangula. Oteekeddwa 
kugakola okusinziira ku Kigambo kya Katonda n’ekigendererwa ekyakuleesa 
wano. 
22
 Kaakati, waliwo abantu bangi nnyo abalabika nga mu bulamu tebalina 

kigendererwa, naddala mu biseera bino bye tulimu. Abantu kibaleetera 
okulowooza nti kye balina okukola kwe kubeera n’abantu abalala, n’enkola 
z’ensi, n’ebyo ebisikiriza ensi by’ebawadde. 
23
 Kiringa bwe kiri ddala, bw’ogenda ku ssomero abamu ku bawala nga 

bambadde olugoye oluwanvu oba ebiteeteeyi, oba kyonna ky’oyinza 
okukiyita, essomero lyonna ligenderera okufaanana omuwala oyo. N’abakazi 
abamu balaba ennyambala ku zittivvi ennyambala y’abakyala efulumye, nga 
bambadde mu ngeri emu, kale, ekigendererwa kyabwe kwambala na kweyisa 
batyo. Era kirabika nti kiba nga kussa ekkomo ku kigendererwa kya America, 
okufuna omulimu omupya, oba okukwongeza ku musaala, n’ogula ttivvi, oba 
emmotoka empya. 
24
 Kino ka nkyogere. Ebintu ebyo biyinza okubeera ebirungi, naye waliwo 

ebigendererwa mu bulamu bw’omuntu ebisinga ebintu ebyo. Bwe kityo 
Abakulisitaayo bateeke essira ku bigendererwa ebisingako. 
25
 Nsuubira kyanditwetaagisizza ffenna okutuula wansi ne tulowooza lwaki 

ekyokusooka, tuli wano. N’oyo eyatusaasira n’atuleeta wano, tuteekeddwa 

okuvunaanyizibwa n’okumusaba ekyo ky’ayagala tukole, ekigendererwa 
ky’okujja kwaffe, kwe kutuukiriza kye yagenderera ku lwaffe. Naye kirabika 
nga tulindirira kukolera wamu na nsi.  
26
 Kaakati, Bayibuli egamba nti tulina okuwangula ensi. Kati tukikola tutya? 

Si nga tugendera wamu n’emisono gy’ensi. Naye Bayibuli egamba nti 
okukkiriza bwe buwanguzi obuwangula ensi. 
27
 Kinzijukiza olumu e... kino ekigambo saagala kukyogera, naye yali 

masikiini eyajja ku mulyango. N’agamba, “Muyinza okunnyambayo ku—
ak’okulya?” 
28
 Ne mmuddamu, “Tusobola. Oyinza okuyingira?” kyokka mu kifo 

ky’okumuwa ak’okulya, nnalowooza okumukolerayo eky’okulya kyonna. Ne 
mmufunira kye nnali nsobola ekyali okumpi awo, ne mmutuuza wansi okulya. 
Kati bwe yali ng’alya, nasuubira nti nnyinza okwogerako naye, nga ndaba nti 
yali mu—omutambuze. Ne mmubuuza, “Ova wa? 
29
 Yakuba obubegaabega, n’anziramu, “Tewali.” 

Ko nze, “Kati ogenda wa?” 
30
 N’ayimiriza okulya, n’antunuulira, n’agamba, “Tewali.” Ne yeetoolooza 

amaaso n’amira ogutole, n’anngamba, “Ssebo, awo wentadde enkuufiira 
yange, awo we mbeera.”  

Nti era, “Ndaba.” Ko nze, “Kino omaze bbanga ki ng’okikola?” 
31
 N’anziramu, “Oh, emyaka ng’abiri, oba n’okusingawo.” Nga talina 

kigendererwa o—okukyeggyamu!  
32
 Kaakati, ekyo kiri eri ndowooza y’abantu. Ekyo kye mpita “Kitengejja, 

atengeeta.” Kyokka n’abantu abeegatta ku kkanisa kumpi bali bwe batyo. 
Bulijjo mbaddenga ndowooza ku “Kutengeeta, kwa kitengejja.” Kitengejja, 
kintu ekiri mu ngeri y’ekisasiro. Ekyo kyennyini bakitengejja abo kye bakola 
mu kkanisa oba awalala. 
33
 Kati labira ku mugga, tugeze ng’omugga gw’obulamu, naye nga gulimu 

kasasiro mungi. Kyokka, ate, ng’eryato lijja, nga nalyo, lyakolebwa mu miti. 
Ng’ate bwe weetegereza, omuti gwakolebwa ne guwundibwa n’omukulu 
eyazimba eryato. Si kuliwunda buwunzi kyokka naye lirunngamizibwa 
omugoba, ne lisindikibwa amaanyi. 
34
 Kati naffe twakolebwa mu kintu kye kimu. Kisinziira ku kigendererwa 

kyo bwe kiri. Oli mwetegefu okuganya omukozi w’ebyole okukukolamu, ekyo 
kyanaakozesa, ekyo kyanaafuga, era n’ekyo kyanaawa amaanyi? 
35
 Mu kantu kano akakoleddwa nga kaawufu, era nga kakoleddwa 

n’emikono gya mukama waako, bulijjo kajja kuyimirira mu muddo mu mazzi 
amatono, emabega waako waliyo amaanyi, ne nnatti mukama waako gyayinza 
okunyoola, n’akasindika nate mu mazzi amangi. 
36
 Katonda ayagala okutubumba n’okutukola nga bw’ayagala tubeere. Naye 

ekyo tuyinza kukikola tutya, manya ekyo Katonda ayinza kukikola atya, bwe 

okimanyi. Uh-huh. Beera n’okukkiriza mu Katonda. 
203
 Waliwo akabonero k’okufa bambi ku mukazi atudde wali, era naye, 

kookolo. Nnyabo, okkiriza nti, Katonda asobola okukuwonya? Okkiriza? 
Otawaanyizibwa kookolo. Osiikiriziddwa. Nkugamba kati, kigenze, 
bw’onookkiriza. 
204
 Omukazi simumanyi. Simulabangako mu bulamu bwange. Nga bwe 

nkimanyi, sirina gwe mmanyi ku bantu bano. Munakkiriza? 
205
 Ndaba omusajja. Sirowooza nga nnali mmulabyeko mu bulamu bwange. 

Aniya y’amuluma. Ssebo, okkiriza nti Mukama anaakuwonya, aniya, n’obeera 
bulungi? Mukyala wo atabuddwa era munafu. Ggwe, Rev. Reed. Sikumanyi. 
Toli wa mu ggwanga lino, oba wonna. Ova Ohio. Ky’ekyo. Ekyo bwe kiba 
kituufu, wanika omukono gwo. Kiwedde, mwembi, ggwe ne mukyala wo. 

Kkiriza n’omutima gwo gwonna. Oyinza okukkiriza kaakati? 
206
 Emabega w’olukoloboze luno, emabega ng’odda eri, temulaba kitangaala 

ekyo awo? Omukazi alumizibwa akawuka, wano wennyini ku lukoloboze 
luno. Toli wa mu kibuga muno. Ova Columbus, Indiana. Oyitibwa Elisabeth. 
Obeera ku Ohio Street. Ennamba yo eri 1932 Ohio street. Genda, ng’okkiriza. 
Kikuvuddeko. Beera n’okukkiriza. 
207
 Kati Omwoyo oyo atambula. Azze eno, ayita wano, okutuuka awali 

omusajja. Era mukwatagana... Nedda. Kiri nti, ava mu Columbus. Eriiso lye 
limuluma ne—alusa. Ssebo, okkiriza nti Mukama Yesu agenda kukuwonya, 
akukole bulungi? Ne kizibwe wo akutudde mu maaso, omwana wa 
mwannyoko, alina ekirwadde ky’amagumba, era kati tasobola na kulya. 
Tekitegeerekeka. Bw’onokkiriza n’omutima gwo gwonna, mujja kubeera 
bulungi. Beera n’okukkiriza mu Katonda. 
208
 Bameka ku mmwe abakkiriza? [Ekibiina kiddamu, “Amiina,”—Omuk.] 

209
 Ndaba ekisiikirize kya kookolo ekirala awo. Mwannyinaze, 

bw’onookkiriza n’omutima gwo gwonna, kijja kuba kiwedde. Oyi...  
210
 Okukkiriza kwo kati kubuuse olukoloboze lw’okubuusabuusa? Bameka 

abakkiriza nti okukkiriza kwo kususse olukoloboze lw’okubuusabuusa? 
Muwanike ku mikono gyammwe. Olwo kiki ekisigadde wabula okubeera 
ab’eddembe? Kiwedde. 
211
 Abawala bano abatudde wano mu ntebe, mbamanyi. Jjo nabadde 

sibamanyi naye kati mbamanyi. Mbayigidde, ku mukyala wange, leero, 
maama wammwe yali ayitibwa Fulkerson nga tannaba kufumbirwa. Eyo ye 
yali endwadde omuntu yenna gye yali talina ky’agimanyiiko. 
Walumizibwanga engalo awo n’ofuna engeri y’obulwadde, obw’omusaayi, 
oba ekintu mu ngalo zo, era ng’ojjukira bulungi, ekintu engalo 
zaakutukangako n’ebiri bityo. Mmwe abawala mwembi. Muli bakazi balungi 
nnyo. Maama wammwe mmumanyi. Lumu jjajja wammwe omukazi 
yawonyezebwa TB bwe nagenda gyali emyaka abiri n’ekintu emabega. 
Ky’ekyo. Muky. Fulkerson. 

192
 Sirowooza nga nkumanyi. Simumanyi, naye ye ammanyi. Era bw’oba 

ng’olina ekyetaago, nga bw’obeeredde ddala wano ku kituuti. 
193
 Yee. Kati omuntu yenna asobola okukiraba. Nsuubira musobola. 

Kindabikira, nti, omukazi aggwaawo. Kyokka alina ekintu ekirala ekikyamu. 
Alina ekirwadde ky’olususu. Ekyo kituufu. Ekyo bwe kiba nga kituufu wanika 
omukono gwo. Kiri ku mubiri gwe awatalabika, naye akirina. Ekyo kituufu. 
Olaba? Kukomako bukomi. 
194
 Awo, “N’agamba, ‘Tutunuulire.’ Amangu ddala bwe baamutunuulira, Paul 

n’agamba, ‘Nkakasa olina okukkiriza okuwonyezebwa.’” 
195
 Ate omukyala oyo akuliraanye? Naye kindabikira, awaguza, kubanga naye 

abadde asaba. Sikumanyi. Tetulabaganangako. Ky’ekyo. Singa Omwoyo 
Omutukuvu ambikkulira ekizibu kyo oba lwaki oli wano, oba ekintu kyonna 
mu bulamu bwo ky’omanyi nze kye simanyi, onookkiriza nti ye... nti amaanyi 
ago, agatalabika, nti gava eri Kristo? Nina kye njagala okukubuuza. Katikati, 
owulira bulungi, obukkakkamu, n’obuwombeefu. Ekyo bwe kiba nga kituufu, 
wanika omukono gwo. Mukiraba? Kyekyo. Ekitangaala ekyo kikuliko. Era 
olumizibwa ebigere n’amagulu. Ky’ekyo. Si bwe kiri? Ekyo bwe kiba nga 
kituufu, wuubirako abantu ku katambaala ako, basobole okulaba. Sirowooza 
nti kinaddamu ne kikusumbuwa. Ekyo . . . 
196
 Ekyo kiki ekikikola? Kiki... Waliwo abantu be sirabangako mu bulamu 

bwange. Kiki ekikikola? Oyo waakubiri. 
197
 Waliwo omuvubuka atuulidde ddala okumpi n’omukazi, awo katikati. 

Amangu ddala nga yaakamugwako yatandise okukaaba. Waliwo ekirala ku 
mukazi oyo... Nedda. Omuvubuka, yennyini. Omumiro n’omutwe gwe 
bimusumbuwa. Ky’ekyo. Muvubuka nsuubira tetumanyiganye. 
Sikulabangako. Bwe kiri. Bwe kiri. Bwe kiri.Golola emikono gyo. 
198
 Waliwo abantu basatu, abaddirinnganye. Sibalabangako, 

tetuwuliziganyangako, mu bulamu, n’abantu abo. Munakkiriza? 
199
 Omuntu yenna ku ludda luno, ali wano. Bameka ku ludda luno, abalwadde 

n’abalina ebyetaago? Mugolole ku mikono, buli omu ku ludda luno, alina 
ekyetaago. Oh, kiri wonna. Kale. Kati mugende mu maaso nga mukkiriza. 
200
 Omusajja atudde, antunuulidde oteekwa okusisinkana Kristo si ekyo 

ogenda kufa. Kookola agenda kukutta. Katonda ye muwonya. 
201
 Omukyala ono omukadde atudde wano, wano wennyini ku ntebe. 

Atawaanyizibwa olubuto n’okuzimba kw’omubiri. Ekyo bwe kiri. Okkiriza nti 
kiwedde? 
202
 Ggwe amutunuulira. Okkiriza? Olina ky’oyagala, okuva eri Kristo. 

Onzikiriza okuba omuweereza we? Ekyo ekizimba ky’oyagala kiveewo, 
okkiriza nti Katonda anaakikola? Ekizimba sikiraba, naye weekiri. Kiri ku 
nsingo yo, emabega. Osanga bwe nkubuulira erinnya lyo ggwe Omuky. 
Welsh, awo ononzikiriza? Ky’ekyo. Si bwe kiri? [Mwannyinaffe addamu, 
“Yee, bwe kiri.”—Omuk.] Ky’ekyo. Sikulabangako mu bulamu bwange. Ekyo 

tutayimirira butengera gy’ali ekyo okukikola? Twagala kwetwala. Twagala 
nnyo okweteerawo endowooza ezaffe. 
37
 Era abantu bangi bajja mu kkanisa, ne beegatta ku kkanisa, ne bawandiisa 

amannya gaabwe, kyokka ne batafaayo ku kiki ekkanisa eyo ky’ekkiriza, oba 
okulaba ekkanisa eyo, engeri gye babuuliramu Ekigambo kya Katonda, oba 
bayimiririra Enjiri enzijuvu, oba nedda, oba bagiggyako ekitundu ne 
bakigattako ekikwate. Kitengejja, akuluggusibwa, ebitaliiko we binyweredde. 
38
 Naye leero, ka mbeeko kye mbagamba, mmwe abali munda—n’ebweru 

w’ekizimbe. Lumu ku nnaku zino mugenda kutuuka ku nkomerero, eyo 
egenda okubeera mu kiwonvu eky’ekisiikirize eky’okufa. Mu kiseera kino 
mbawa amagezi, okuteekateeka okusisinkana Katonda oyo ateekeddwa 
okubasisinkana mu kiseera ekyo. Oyinza okumusisinkana ng’ekifaananyi 
ekikulu okulabirwa kye yalongoosa, oba nga kikitengejja ekikuluggusibwa 
okutuuka ku nkomerero yo. N’olw’ekyo tokozesa bulamu buno 
okwekuluggusa eno n’eri, oba okwetengeesa eno n’eri, no—n’ofuna omulimu 
omulungi. okwambala obulungi, okufuna ttivvi empya, oba—oba emmotoka 
empya. Obulamu busukkako ku ekyo. Togezaako kubukozesa ng’ogamba, 
“Oba abalala bonna beegatta ku kkanisa, nange, njakugyegattako.” 
39
 Bwe weegatta ku kkanisa, oteekeddwa okusooka okunoonyereza, n’olaba 

kiki ekkanisa eyo ky’eyimiririra. Kifo bufo abantu we bagenda ne 
bakunngaanira? Oba, kifo ekibuulira Ekigambo kya Katonda omulamu, ne 
bayimiririra buli kimu Yesu kye yafiiririra? Ekyo oteekwa okukikola. 
Tokuluggukirayo bukuluggusi n’ogenda n’ejjengo. Kubanga, “Omulyango 
mufunda, n’ekkubo eridda mu Bulamu lya kanyigo, n’abo abaliraba batono.” 
Kubanga, “Ekkubo ddene erigenda mu kuzikirira.” 

Tuteekwa okubeera n’ekigendererwa. 
40
   Kaakati, si bwe kyali mu biro ebyayita, manya mu biro bino, nti omuntu 

bw’ajja eri Katonda, abeera n’ekigendererwa okukikola. Ekigendererwa kyo 
kukulugguka na lukunngaana olwo, oba kiri kutuunulira Katonda? 
41
 Danyeri, bwe yatwalibwa e Babulooni, bwe yali ng’ava ewaabwe, 

ng’agenda okubeera omuddu mu ggwanga ly’abantu abalala, mu mutima gwe 
yalina ekigendererwa, si nsonga baamukola ki, yali tagenda kweyonoona na 
kibi Ekibabulooni. 
42
 Oh, singa tubeerayo n’abasajja abavumu ng’oyo, abalina ebigendererwa 

mu mitima gyabwe nti, “Bwe mba Omukulisitaayo, nngenda kunoonya buli 
mukisa gwange ogw’Obwakatonda, ngusabe. Bayibuli bw’eba eyigiriza nti 
nsobola okufuna Omwoyo Omutukuvu, sigenda kuva ku maviivi okutuusa 
Katonda ng’ampadde Omwoyo Omutukuvu, tokulugguka bukuluggusi.” 
43
 Emabegako awo nnabadde nsoma ku byafaayo by’obulamu bwa Uncle 

Buddy Robinson. Era yali musajja w’amaanyi, ali—musajja alina okwagala, 
era omusajja ow’okukkiriza. Yalumwa enjala y’Omwoyo Omutukuvu, 
kubanga Bayibuli yakyogera. Nga bigamba nti lumu yali asimba ensigo. 

N’ayimiriza ennyumbu, eyitibwa Alex, n’atuula mu kisaawe n’agamba, 
“Katonda, bw’otambatiza na Mwoyo Mutukuvu, bw’olikomawo ku nsi 
amagumba gange ogenda kugasanga wano.” Okwo kwe kumalirira mu 
mutima gwo. Ddala okwo kukola nnyo. 
44
 Bw’ofuna ekigenderwa ng’ekyo mu mutima gwo, Katonda agenda 

kuggulawo amadirisa g’eggulu. Waliwo ekiteekwa okubaawo. Oteekwa 
okubaako ky’okola ne Katonda, ng’olina ekigendererwa, n’essanyu gy’Ali 
olw’okukulokola. 
45
 Kati Danyeri bwe yalina ekigendererwa mu mutima gwe Setaani yayagala 

okukinafuya, naye tukiraba nti yayimirira n’obuvumu mu maaso 
g’empologoma. 
46
 Era n’omuntu bw’ajja eri Katonda ng’era ddala, munda mu mutima gwe, 

mulimu okukkiriza okuwummudde, ajja kuyimirira n’obuvumu awali okufa, 
oba mu mannyo g’endwadde, ne mu mannyo g’ennaku. Kujja kuyimirira, 
kubanga okukkiriza bwe buwanguzi. Owangudde na kukkiriza kwo. 
47
 Ibulayimu, omuntu ataalina kigenderwa kikakafu mu bulamu, ng’ali ne 

kitaawe ne baganda be, ng’ava e Babulooni. Ne babeera mu Sinali, awo ne 
bazimba omunaala, n’ebirala. Era ne...  
48
 Lumu, Ibulayimu bwe yali ng’asaba, nga tabuusabuusa, yasaba nnyo, 

okutuusa lwe yakwata omukono gwa Katonda. Yakikola atya? Na kukkiriza. 
Ayinza okuba nga yagamba bw’ati, “Bwe waba nga waliyo Katonda eyakola 
eryato, Nuwa n’aseeyeeya, nzikiriza akyali mulamu.” Eyo mu nsi 
y’abakaafiiri, eyo gye yali nga—ng’atambula, yakwata ku mukono gwa 
Katonda. Era eyo, Katonda n’amuwa okubikkulirwa nti waliyo Ekibuga 
ng’Omuzimbi n’Omukozi waakyo ye Katonda. 
49
 Era tusoma nti, obulamu bwa Ibulayimu bwonna, yali mutambuze era 

omugenyi mu nsi, kuba ekigendererwa kye kwali kuzuula Kibuga ekyo 
ng’omuzimbi era Omukozi waakyo ye Katonda. Alina kye yakwatako. Yafuna 
Katonda, era okukkiriza mu Katonda oyo, yalaba Yerusaalemi ekiggya. 
Yeebagala ebintu bye n’afuuka omutambuze. Si kukulugguka, nga talina 
kigendererwa kyonna; yalina okukkiriza nti waliyo ekibuga ekyazimbibwa era 
ekyakolebwa Katonda, Ekibuga Ekitaggwaawo. Mu bulamu yalina 
ekigendererwa, okuzuula ekifo ekyo. 
50
 Wano nnyinza okugamba, nti, lumu olutalo bwe lwali luwedde, 

yasisinkana Kabaka w’Ekibuga ekyo. Ne baliira wamu, omugaati, 
n’omwenge; Merukizeddeki. 
51
 Oh, toliiko kisuubizo kya Katonda kyosobola okugenderera mu mutima 

gwo, n’otozuula butuufu bwakyo. Emmeeme yo bw’eba ng’ebadde 
etawaanyiziba n’ekibi n’okubuusabuusa, n’okutawaanyizibwa n’okutabulwa, 
nga waliwo ekintu mu ggwe ekikugamba nti waliwo awalala w’osobola ekyo 
okukiwangulira, lwaki ozunga okuva mu kkanisa eno okudda mu eri kifo ku 
kifo? Kkakkana bukkakkanyi okutuusa lw’onoobotola eggulu.  

... mutima okusanyuka, 
Oh, wulira eddoboozi lya Yesu.  
Eggono eddungi mu luyimba lwa basserafi, Erinnya eddungi . . . 

182
 Kati mmwe abantu abalwadde mutandike okweggyamu okubuusabuusa 

kwonna. Bangi ku mmwe kino temukirabangako. Gamba, “Nkikkiriza, 
bukkiriza.” 

Yesu, ow’omuwendo Yesu. 
183
 [Ow’oluganda Branham atandika okumuumunya Omusawo ow’ekitalo, ate 

n’asirikamu sikonda asatu—Omuk.] 
184
 Nsuubira siri muzoole. Naye kati kindabikira nga bw’ogenda mu kizimbe, 

n’oggulawo oluggi, n’oyingira mu kifo ky’ekyama n’oggalawo oluggi. Ne 
nzigalirayo ekibiina kyonna abaliwo kati, olaba. “Saba Kitaawo alaba mu 
kyama, era oyo alaba mu kyama, alikuddiramu mu lujjudde. Musabe, 
muliweebwa; munoonye, muliraba; mweyanjule, muliggulirwawo; kubanga 
buli anoonya alaba.” 
185
 Lowooza nti ali wano kaakati. Oyo gw’olaba wali mu kifaananyi, 

Ekitangaala, Ekitangaala, tali wala. Kutegeera ndowooza. Ye Kristo. “Kaseera 
katono... Nava wa Katonda, era nzirayo wa Katonda.” Yakikola. Yaddirayo 
ddala mu ekyo kye yali. Bw’alidda nate, agenda kubeera mu mubiri ogulabika 
nga gwe yalimu, Mukama Yesu. 
186
 Oyinza okugamba, “Ow’oluganda Branham, okola ki?” nneeweerayo 

ddala. Kati ekyo... Ndi wano.  
187
 Kino si kyakuyisa kivvulu. Nedda, ssebo. Tolowooza nti, oli wakyamu. 

188
 Kufuba, kufuba kuwaguza kubaako w’olaga. Ekigambo kya Katonda 

oyinza okukifiirwa. Nngambe nti waali. Watya singa si bwe kiri? Lubeerera 
akuuma Ekigambo kye. Ekyo sikitya.  
189
 Omuntu omu, awantu awamu, ajja kukoma ku kyambalo kye. Bayibuli 

egamba, “Waali kati,” katikati, “Kabona asinga alumirwa awamu naffe.”  
190
 Nnyabo, ontunuulidde n’okwewaayo, atudde ng’ayambadde ekiteeteyi 

ekya bbululu. Sikumanyi, kino sikikkiriza. Ndabika siyinza kukwatagana na 
kukkiriza kwa muntu yenna. Oba oli awo kyandiyambye. Weetaaga Katonda? 
Bwe kiba nti sikulabangako, wanika ku mukono gwo. [Mwannyinaffe 
agamba, “Ow’oluganda Branham, sirowooza ng’ommanyi, naye nze 
nkumanyi.”—Omuk.] Sikumanyi, naye ggwe ommanyi. Kale.  Simanyi lwaki 
oli wano. Nga bwe mmanyi, sikulabangako mu bulamu bwange. Osanga 
waliko mu lukunngaana lwange awantu. Singa Mukama Yesu ambuulira 
ekikusumbuwa, onookikkiriza? Ojja kukikkiriza bwe kinaaba nga ge mazima. 
Era osanga ekyo kijja kuwa abalala okukkiriza, okugenda okukola, olaba. 
Sikumanyi, nkulabye bulabi wano ng’otudde ontunuulidde. Ontunuulidde 
nkaliriza ggwe ali wano.  
191
 Ono omukazi atudde wano mu maaso, mmumanyi. Bano abali wano, 

mbamanyi. 



22  OKUKKIRIZA BWE BUWANGUZI BWAFFE  
173
 Wadde ng’ommanyi, era—kijja kuba, awo osobole okulaba nti si nze, ye 

Mukama. Kati saba. Nngenda kusaba. Kati ka tukkirize Katonda. 
174
 Kaakati, mwannyinaffe Gertie, mpolampola nga bw’osobola, njagala 

okube, “Musawo ow’ekitalo ali kumpi, Yesu omusaasizi.” 
175
 Nnengera wano ow’oluganda Banks Woods, mukwano gwange. Omuntu 

yenna, amanyi ow’oluganda Woods wano mu tabernacle, y’omu ku bawanika 
wano. Naye yali wa Jehovah Witness. Kino kyali kya mazima gy’ali, naye, 
bwe yajja e Louisville n’alaba Mukama ng’akola. Yalina omulenzi omulema, 
engeri y’okusannyalala nga yalemaza okugulu kwe. N’abeera mu 
lukunngaana. Nnali simumanyi. Nga simuwuliranga. Naye bwe yajja wano. 
Eyo, bwe nnali naakava emitala w’amayanja, mu Sweden, ku olwo, ng’atudde 
mabega eri mu kizimbe, Mukama Yesu n’ayita omulenzi oyo, David, 
n’amuwonya. Olaba?    

Oh, ebikumi n’ebikubi by’ebintu! Bw’onookkiriza! 
176
 Kati, omulundi gumu gwe nnandyagadde okulowoozaako. Ekyo mazima 

nkisaba nnyo. Nzijukira yali... nsuubira nnalaba Abamish, manya oba 
Abamennonite, omu ku bo, mu kizimbe, n’abakazi abamu nga balina 
enkoofiira. Ekyo kye kyandeetera okulowooza bwe ntyo. Nnali mu Fort 
Wayne, Indiana. Waaliwo omuwala Omumennonite, eyali afunye Omwoyo 
Omutukuvu. Manya, ayinza okuba nga yali wa ggwanga ly’Abamish. Yali 
omu ku abo, omu ku bantu abo, oba Mumennonite oba Mwamish. Era yali—
muwala mulungi. Yali akuba oluyimba, “Omusawo ow’ekitalo ali kumpi, 
Yesu omusaasizi.” 
177
 Era waaliwo e—bambi omwana eyali ankwasiddwa, eyali omulema. Kati 

bwe nnasaba, omwana n’awonyezebwa. N’abuuka n’ava mu ngalo zange 
n’addukira ku kituuti. Nnyina n’azirika. 
178
 Kati omuwala Omwamish oba Omumennonite yali amanyi omukyala oyo. 

Kati na... Omwoyo Omutukuvu n’amugwako n’atandika okuleekaana. N’ava 
ku nnanga n’awanika emikono gye. 
179
 Era ennanga teyakyusa ku ddoboozi wadde n’akatono, ng’eyimba, 

“Omusawo ow’ekitalo ali wano kati, Yesu Omusaasizi.” Abantu ne 
bakuluumulukuka ne beeyiwa mu nkuuba, nga beenyigiriza. Ng’amapeesa 
geenyiga, “Omusawo ow’ekitalo ali kumpi, Yesu omusaasizi.” Ne bagwa 
wansi, mu nkuubo, ne bawangula ne—n’okulindirira okwa... manya Omwoyo 
Omutukuvu waali.  

Akyali mulamu. Akyali Yesu. 
180
 Kaakati ka tulumuumuunyeemu akaseera. Awo tu... tujja kulaba Mukama 

kyanaayogera. Kati buli omu tereera ku kukkiriza. Tandika okutunula eno, era 
okkirize n’omutima gwo gwonna. 

Omusawo ow’ekitalo kati ali wano, 
181
 Mukama Yesu, nsaba olage ekiri mu mitima gino. Mu Linnya lya Yesu. 

52
 Nga bwe nagamba jjuuzi, genda okusukka okuleekaana kw’amaloboozi, 

awo ojja kuba ne kigendererwa mu bulamu. Okubeera kwo mu kkanisa kujja 
kuba n’ekigendererwa. Ojja kuba n’ekigendererwa ng’obatizibwa. Ojja kuba 
n’ekigendererwa mu ekyo kyonoonya. Kubanga, tukimanyi nti Katonda 
mwenkanya, Katonda wa mazima, era tasobola kulimba. 
53
 Bwe kiba ng’ekyo Katonda yakiteeka mu mutima gwa Ibulayimu, na 

Ddoboozi lye, Kigambo kye, n’olw’ekyo Katonda yakiteekamu dda, mu 
Bayibuli ye, nga tetunnabaawo, n’obujulizi obw’Omwoyo Omutukuvu, 
olw’okumywo kw’obubonero by’Omwoyo Omutukuvu n’ebyewuunyo, nti 
Yesu Kristo akyali mulamu, nti era abeera bumu jjo, leero, n’emirembe 
gyonna. Kati ate lwaki tunoonya ebintu ebyo bye twegomba? 
54
 Bw’oba oliko kyoyagala, ekyetaago kyonna, buli kyonna Katonda kye 

yasuubiza mu Bayibuli ye, waali wano leero okukisisinkana. Tekyetaaga 
kukinoonya nate. Okubeerawo kwe kuli wano. Omwoyo we waali. Ayagala, 
era mwetegefu, n’okuyaayaana okukuwa ekyo kyonoonya. Kati lwaki olinda 
nate? 
55
 Bw’ojja gy’Ali, tojja nga kitengejja, nti nja kugenda nkigezese ndabe oba 

kikola.” Tojja kufuna w’onywerera. 
56
 Naye, kati bw’ojja n’engeri ng’eno ey’okumalirira, ng’owaddeyo byonna, 

awatali kwekwasa, byonna; ng’okooye ensi, n’ekibi, obutakkiriza, 
n’okutabulwa, okubuusabuusa, n’ojja eri Katonda omulamu, n’ennanga 
ng’enyweredde ddala mu Lwazi olw’emirembe gyonna; Omwoyo Omutukuvu 
ali wano okukusembeza mu kubeerawo kwa Katonda omulamu, okunaakuwa 
okukkiriza okunaakuwanguza buli kimu ekiri mu nsi, ekirwadde, endwadde, 
n’eky’okufa kwennyini. 
57
 Ogamba, “Ow’oluganda Branham, ogambye, ‘okufa.’” Ekyo kye 

ntegeezezza: okufa. 
58
 Teyali Lazaalo eyali mu ntaana nga mufu, ng’avunze, Yesu bwe yagamba 

Maliza, “Mwamuziika wa? Bw’otabuusebuuse, onoolaba ekitiibwa kya 
Katonda”?  
59
 “Saakugambye nti kkiriza bukkiriza?” Ku olwo bwe yagamba Yayiro, 

manya ku lunaku olwo. “Bw’onookkiriza, ojja kulaba ekitiibwa kya Katonda.” 
Awo okukkiriza ne kuwangula okufa. Okukkiriza kwe kuwangula okufa. 
Okukkiriza kwe kuwangula ekibi. Okukkiriza kwe kuwanguzi endwadde. 
Okukkiriza kwe kuwangula okweraliikirira. Okukkiriza kye kiwangula 
okutabulwa. Okukkiriza kwe kuwangula ensi. 
60
 Ogamba, “Yokaana, ekyo we yakiwandiikira, teyalina mitawaana nga 

gyange. Teyalina kisibo nga nze kye nnina. Teyalina kuyita mu bintu bye 
mpitamu.” Ky’ekyo. 
61
 Yali teyeetaaga kumala kuba na kisibo kye kimu, yali teyeetaaga kumala 

kuwangula bintu bye bimu. Naye teyabibuusa maaso, kubanga yagamba 
bw’ati, “Okukkiriza kwe kuwangula okuwangula ensi,” kyonna wamu. Kiri 

kitya? Kiteekemu okukkiriza. Okiyiteko. Bwe tuba n’Ekigambo kya Katonda 
ekiwandiike mu maaso gaffe, era nga n’Omwoyo Omutukuvu ayoleka 
n’okulaga okuzuukira kwa Mukama Yesu, n’ebisuubizo by’Obwakatonda nga 
biwandiikiddwa wano, nti, “Buli kyonna kye mwetaaga mu kusaba, mukkirize 
nti mukiweebwa era mulikifuna.” Kati olwo kiki kye mwetaaga okukola? 
Mube n’okukkiriza. Si kukkiriza okwokuseeyeeya, si okukkiriza 
okw’okwefuula, naye okukkiriza okwannamaddala. 
62
 Kaakati, okukkiriza bwe buwanguzi. Okukkiriza ye muwanguzi. Si—

ekikola emirembe. Kuwangula. “Okukkiriza bwe buwanguzi obuwangula 
ensi.” Kukola ki? Okukkiriza kye ki? “Obuwanguzi,” kye ki? Okuwangula 
n’obuwanguzi kye kimu. Okuwangula, kitegeeza “kukubira ddala; 
okukiyitako; okukisiba empingu, n’okisuula mu kkomera.” Kitegeeza nti lumu 
ekibi ekyali kikufuga, kati ggwe okifuga. Kitegeeza nti okiwangudde. Oki... 
Okimezze. Osinga kye kiri. Oh, mpulira bulungi nnyo kati!  
63
 Ani yasooka, omwonoonyi oba Omulokozi? Omulokozi, kuba Omulokozi 

w’amaanyi okusinga omwonoonyi. Kiki ekyasooka, omuwonya oba 
endwadde. Tayinza kuba muwonya kuba nga tewali ndwadde. Ye muwonya, 
kuba kye kiwangula endwadde. 
64
 Era okukkiriza bwe buwanguzi obuwangula buli kikolimo kya Setaani. 

Okukkiriza bwe buwanguzi. Okukkiriza kye ki? Si kukkiriza mu kkanisa yo, si 
okukkiriza mu kikwate kyo, si okukkiriza mu muntu omu. Naye, okukkiriza 
mu Yesu Kristo oyo eyakola ekisuubizo, ekyo bwe buwanguzi. Kye ki? Bwe 
buwanguzi. Ogamba, “Omukono gwange gukyali mulema.” Naye okukkiriza 
bwe buwanguzi. “Mpulira nkyali mulwadde.” Naye okukkiriza bwe 
buwanguzi. Oh, kuwangula ensi. 
65
  Bw’oyingira mu Katonda, mu ssaala, n’olaba nti ekintu ng’okiwangudde, 

olwo waba tewali kisobola kukulumya. Owangudde. Olina ekisenge kya 
mmayiro ataano eky’ebyo by’otayagala. Awo oseeyeeye bulungi. 
66
 Ggwe abadde omutamiivu era omusibe w’omwenge, awo ggwe ojja okuba 

mukama waabyo. Setaani w’ettamiiro oyo ow’edda eyakunywesanga, oyo 
mukamaawo kati, naye bw’ofuna okukkiriza, sitegeeza okukkiriza okwefuula, 
okukkiriza okwannamaddala, awo ggwe obeera mukamaawe kati.  
67
 Mmwe abakazi n’abasajja, abatasobola kuva ku ssigala, kasita 

munaatuuka mu kifo awo we musobola okufunira ekyo, awo we 
mukiwangulira n’okukkiriza, olwo mujja kukifuga. 
68
 Omukazi oyo bambi atudde wano kati, abadde wano ku woolutaali, 

ssaawa ku ssaawa. Omukazi oyo omulungi, yatandika okufuuweeta ssigala, 
ebbanga ddene emabega. Kyokka nga tayinza kukiwangula. Abaddenga ajja 
wano, ne nsaba naye, ne kirabika nti tayinza kukiwangula. Kati e—ekintu 
ekisooka ky’olina okumanya, namugamba, nti, “Wajja kubaawo obuzibu mu 
lugendo.”  
69
 N’anngamba, “Ow’oluganda Branham, nkaabye, nneegayiridde.” Olaba, 

ng’ate, asaba ekintu kimu kyokka, “Bw’okkiriza.” Ekyo kirabika okuba 
ng’ekintu ekizibu. Mmulabye ng’azibula amaaso ga bamuzibe, ng’atambuza 
abalema. Mmulabye ng’azuukiza abafu, nga kikakasiddwa baddokita nti, 
bafudde. Bintu bingi nnyo, kiyinza okutwala... Siyinza kuwandiika mizingo 
gya bitabo, okwogera bye ndabye ng’akola, nze mwennyini. Kyokka ng’ate 
kizibu nnyo, okukkiriza. 
164
 Kati singa mmwe mwenna abantu abalwadde abali wano... Njagala nga 

buli omu yeewombeese nga bw’asobola. Kati, nzikiriza . . . 
165
 Nzikiririza nnyo mu kukyamuukirira. Nzikiriza, ng’ekintu kyonna 

ekitakyamuka kiba kifu. Enzikiriza yo bw’eba terinaamu kukyamuukirira 
wadde, kisingako mugiziike. Kubanga... Naye buli kimu kirina ekiseera 
kyakyo. 
166
 Bw’ojja gyendi, nja kukikuwa. N’ogamba, “Ow’oluganda Branham, 

njagala ddoola kikumi.” Oyinza okujja nga mazima weesunga, n’onngamba, 
“Ow’oluganda Branham, ndi mukabyangatano k’okwetaaga ddoola kikumi.” 
Era—ng’omanyi nti mu nsawo yange mulimu ddoola kikumi, ng’okkiriza nti 
ku... ng’oli ku kusaasira kwange, nti nja kukuwa ddoola ezo ekikumi. Kale, 
kati, ojja kubeera awo nga weewombese, ng’osuubira okufuna. 
167
 Kati bwe naakuwa ddoola ezo ekikumi, ojja kuleekaanira waggulu nga 

bw’onooyagala. Ng’olina ddoola ezo mu ngalo zo. Mukiraba? 
168
 Kati, naye, bw’obadde ojja, ozze weesunga. Tozze, ng’oleekaana, nti 

mpaayo ddoola kikumi; nnyinza obutakutegeera. Mukiraba? Naye ozze, 
n’onsaba. Bwe nkuwadde ddoola ekikumi, awo n’oleekaana. N’olw’ekyo 
bwe...  
169
 Ka tujje eri Katonda tumusabe afuke Omwoyo we Omutukuvu, munda oba 

ebweru, wonna we kinaabera. Sifa ku wa w’oyimiridde. Wonna we kiri, 
sifaayo. Bwe kiba wonna mu nsi, ng’olina gw’osabira, ajja kumutumayo. Ka 
tutunule butunuzi. 
170
 Katonda yagamba, “Munkeme.” Eyo ngeri nnungi okukebera oba Katonda 

ye Katonda oba nedda. “Munkeme,” bw’Ayogera Mukama. 
171
 Kati, bw’aba nga ye Katonda, ng’ate, tumanyi nti waali, ka tumusabe 

okubikola wano, olwaleero, nga bwe yakola, olwo kijja kuba tekikwetaagisa 
kujja wano. Kati bwe kiba kikoleddwa, waakiri ku bantu nga basatu, wano mu 
kizimbe. Bwe kibaawo, bwe kigwa ku bantu be mmanyi, sa—ekyo saagala 
kukkiriza nti ky’ekyo. Mukiraba? Mwagala ku muntu gwe simanyi.  
172
 Kati, nga bwe mumanyi endwadde, wano waliwo omuntu omu yekka, gwe 

mmanyiiko, ku kirwadde kyonna; era ekyo si kirwadde. Nga ye mukwano 
gwange, omulungi, omwagalwa, Edith Wright, atudde emabega eri. 
Mmumanyi. Yabonaabonera ebbanga. Twamusabira, naye n’ata... Yalwawo, 
okuwonyezebwa. Naye Mukama tanunulanga mwana oyo mu kunyigirizibwa 
kwe. Mmanyi ekiruma Edith. Ng’oggyeeko oyo, tewali mulala gwe mmanyi 
kirwadde ky’olina. 

156
 Ne yeebulunguluza amaaso okutuusa lwe yalaba omukazi akikoze. Yalina 

ekikulukuto ky’omusaayi. N’amugamba, “Okukkiriza kwo kulina 
obuwanguzi.” Kyali ki? Teyagamba nti, “Nkuwonyezza.” Yagamba nti, 
“Okukkiriza kwo kukulokodde. Okoze ki? Walina okukkiriza okuwangula, ne 
kufufuggazza, okuteera ddala wansi buli kubuusabuusa kwonna.” 
157
 “Kuba mu mutima gwe yagamba, ‘Singa nkoma bukomi ku kyambalo kye, 

nja kuwonyezebwa.’” Yesu yalina... Omukazi ekyo yalina kukitwala n’ekyo 
kye yalina mu ndowooza ye mwene. 
158
 Kiikino wano Ekigambo kye mwene, ng’agamba nti ajja kubeera wano mu 

kiseera kino okukolera ddala nga bwe yakola. “Ensi nga tekyandaba, naye 
mmwe nga mundaba. Emirimu gye nkola, nammwe muligikola, mulikola 
n’egisinga egyo. Nngenda eri Kitange, era mulikola n’egisinga egyo.” Kiikino 
wano. Tuli mu kiseera kino. Yesu ali wano. 

Ka tusabe, ka tukkirize. Nga bwe nsaba mukkirize. 
159
 Mukama, wano waliwo ekibinja ky’abantu. Oli Katonda ow’amaanyi. 

Tulabye mu Bayibuli, bwe wawonya abangi. Awo mu lugendo lwa Isiraeri, 
Musa, bwe baafuluma eddungu, mu bo temwalimu munafu. Ggwe ddokita 
ow’amaanyi. Ggwe mulongoosa ow’ekitalo. Era kati, Mukama, nsaba abantu 
bano abali wano olwaleero nga banafu mu mibiri gyabwe oba mu mmeeme 
zaabwe, kaakati baweeyo ensonga zaabwe mu mikono gyo, Omusawo 
ow’ekitalo. Kitange, bakoleko, okutuusa ng’okubuusabuusa kwabwe 
tekukyaliwo. Kaakati, Ekigambo kyo kigamba nti, “Oba bumu jjo, leero, 
n’emirembe gyonna.” Tukusaba okikozese ng’ekitala, oleete ekitala ekyo, 
weerangirire nti oba bumu. “Naabeeranga nammwe, era mu mmwe.” Kati ate, 
Mukama, abantu bwe balaba nti oli wano, nsaba okukkiriza kwabwe kulinnye 
kusukke buli ndwadde eri mu kizimbe wano, oba kibi oba kirwadde, era 
bawonyezebwe. Kuba tukisabye mu linnya lya Yesu. Amiina. 
160
 Oyinza okulaba oba okusiima ekifo we kinteeka? Kati laba eno. Nsuubira, 

waliwo abantu ng’ebikumi bibiri-mu-ataano abayimiridde wano, oba 
n’okusingawo. Ddala, nsuubira basingawo. Si—simanyi. Naye waliwo bangi 
ku mmwe be simanyi. Bameka wano abata... Abamanyi nti sibamanyi oba 
simanyi kyababaako? Muwanike ku mikono gyammwe. Yee, ssebo. Kale, 
weebali, wonna. Mazima. Sibamanyi, naye Abamanyi. 
161
 Kati, bw’anaakikola, nja kubawaayo buwi gy’Ali awo ayogere gye muli 

n’okukkiriza kwe kumu ng’omukazi kwe yalina, munaamukkiriza? Bwe—
bwe kiba... Ekintu kyonna bwe kiba amazima agakakasiddwa, gaba mazima 
agakakasiddwa. 
162
 Singa omuntu yenna ajja wano n’agamba nti, “Nnina eddagala eriwonya 

kookolo.” N’aggyawo kokoolo wano, abadde mu mbeera embi, n’amutwala 
eri baddokita n’abakakasa nti kookolo asobola okuwona, bonna mu nsi bajja 
kuddukira gy’ali ku lw’ekyo, olw’okuwonyebwa okwo. 
163
 Kale, ab’oluganda, ndabye Yesu ng’awonya bangi aba kookolo! Kyokka, 

okwo kukyamuukirira, biba bya bwereere, tekirina kirungi kye kijja kukola. 
70
 Nafukamiranga ne tusaba naye, ne mmuteekako emikono, awo n’addayo. 

Kati—kati nga wayise ennaku, ate ne mmusisinkana, ng’omukka gwa ssigala 
gwe gukutomera, nga n’engalo zikyali nzirugavu. 
71
 Era lumu, emabegako eyo, yagenda eri ddokita. Bwe yatandika okulwala 

n’okukogga, nga yenna asongodde. Ddokita bwe yamukebera, n’amugamba 
nti, “Kookolo! Olw’okufuuweeta ssigala!” ng’ali awo, ng’agalamidde afa, 
awo n’akitegeera. Olaba? Omusajja omufuuweesi wa ssigala nga yenkanye 
ng’akaseke. Bw’ofuluma ekkanisa eno leero, kimanye oyinza okugenda ne 
weegatta ku Methodist oba Baptist. Bw’onooba okyajja wano n’ogamba, “Kati 
nja... ndi muntu mulungi. Sirina kikyamu kyonna.” Yee, tolina ky’oyinza 
kukyusa. Bwe kiri. 
72
 Naye bw’otunuulira ebibi byo nga Katonda bw’abitunuulira, mu 

kitangaala kya Bayibuli ye; olaba nti, oyinza okwenenya oba okuzikirira. 
Waliwo ekijja okubaawo. Ojja kukitegeera. 
73
 Genda eyo, ozannyire ku mutima gwo. Omusawo eyo osanga 

anaagolokoka, n’ajja, akulabe, agambe, “Bulwadde bwa mutima.” Awo ojja 
kukitegeera.  
74
 Awo we yakitegeerera obulungi. Era omukazi ali wano atudde 

antunuulidde. 
75
 Ow’oluganda Roberson akomyewo wano, ne Omw. Woods wano, nze 

n’ow’oluganda Woods aliko w’atudde wano, bwe twali tugenze okuyigga, 
ndowooza, mu kkubo, awantu awamu. Kati Omwoyo Omutukuvu 
n’atuggyawo ne tuyita mu, okugenda eyo gye yali. Kati bwe natuukayo, yali 
afunye ekirooto. Kati Omwoyo Omutukuvu bwe yakka mu kisenge, awo 
n’akitegeerera ddala, okuva olwo na kati teyaddamu kufuuweeta ssigala. Era 
mu buzito yeeyongeddeko ppaawundi nnyingi, era tebasobola na 
kumusangamu wadde ka kookolo. 
76
 Kye ki? Kukkiriza kwe kuwangula. Lwaki tekyawangula bwe nnali 

mmusabira wano? Yali akyatengeeta. Naye ddokita bwe yamugamba nti, 
“Olina kookolo era ogenda kufa,” awo ne n’akitegeera. Eyo y’engeri gye 
kirina okubeeramu, bw’okitegeera. Lwaki olinda ebbanga eryo lyonna? Lwaki 
teweewaayo kaakati? Teeka okukkiriza kwo mu Katonda. Kiri kitya singa 
omukazi okukkiriza kwe kwali mu nze? Kwandiremereddwa, kubanga ndi 
muntu. Naye bwe yakyusa okukkiriza kwe, n’akujja mu Branham Tabernacle 
manya mu William Branham, oba mu muntu yenna, naye n’akuteeka mu Yesu 
Kristo, olwo yalina okukkiriza. Yalinnya n’asukka amaziga gonna 
n’okubuusabuusa, Katonda n’amuwonya. Era, oh, yawangula. Okukkiriza bwe 
buwanguzi obuwangula. 
77
 Bulijjo mbaddenga nneebuuza, lwaki Abakulisitaayo baagala okwetabula 

n’ebyo bwe batyo? Emirundi mingi, abasajja n’abakazi bajja gyendi, ne 
banngamba, mu kwatula kwabwe n’ebiringa ebyo, bwe nzijja mu 

kwogeraganyaamu okwekyama, awo bo, ne tubasisinkana, bwe batyo, ne 
beenenya empisa embi na byonna—ne byonna ebya buli ngeri. Tebasobola 
kubyegaana kubanga, Omwoyo Omutukuvu abeerawo. Bwe bagezaako 
okubibikka, n’akibaggyirayo, kale awo bakyogera bwogezi. Bwe bagezaako 
okufuluma, Omwoyo Omutukuvu ng’abagaana, ng’agamba, “Lindamu 
katono, waliwo—ekintu kino.” N’olw’ekyo bwe bajja, batandika kumbuulira 
bintu bya nsi. Ekyo nkyetegerezza mu bakkiriza. Oliko woogenda. Lwaki 
otangatanga. Baako n’ekigendererwa. Ekigendererwa kyo kiteeke ku Kristo, 
olekeraawo okwegombeza n’ensi. 
78
 Ojja kulonda akatabo, nga kagamba, “Kaakati, abalina amaanyi 

g’Obwakatonda aba leero? Teri kintu ng’ekyo ekiyitibwa abawonya 
ab’Obwakatonda.” Ekyo kijja kuleeta okubuusabuusa mu mutima gwo. 
79
 Waliwo eyali ku laadiyo n’agamba nti, oh, yabuulira obubaka 

obw’omuwendo obulungi, kyokka n’agamba, “Ennaku z’ebyamagero 
zaayita,” naawe wandikiwagidde. Olaba, ekyo kikumalamu amaanyi. 
80
 Biweeyo! Tereera ne Katonda! Beera ky’oli, oba obutabeerera ddala. 

Bayibuli ya Katonda bw’eba tekiyigiriza, kiveeko, bw’eba ekiyigiriza, awo 
sigala nakyo. 
81
 Kinzijukiza olunaku luno. Okugeza watya singa tubadde tuliko olugendo 

lwe tugendako, mu nsi endala, mu bbanga lya nnaku asatu okuva kati? Era 
ng’ensi eno, ng’embeera y’obudde yaayo nnungi nnyo, ne kituwaliriza 
n’obutakomerawo ddala. Kati ng’eyo teri kufa oba okukaddiwa, naye nga 
tubeera bubeezi eyo ennaku zonna. Sandyewunyizza okukulaba ng’ogenda ku 
ten-cent store okugulayo ebitagasa mbu ogende nabyo? Wandibadde ogezaako 
okwewala ebyo ebitagasa by’obadde nabyo. 
82
 Kati bwe weewunza, nga wegatta ku kkanisa emu oba endala, ojja 

kuyingiwaza bitagasa. Naye bw’olowooza ku eyo gy’ogenda, ojja kuba nga 
weggyamu okubuusabuusa kwonna n’ebitaliimu magezi. Ojja kubeera 
n’okukkiriza okwannamaddala. Mbuuza abantu...  

“Ggwe ow’oluganda Branham asabira abantu?” 
“Yee.”  
“Ekyo kikontana n’okukkiriza kwange.” 
“Olwo oba tobeerangako na kukkiriza. Bayibuli bw’eyigiriza.”  
Era kati bantu bangi bajja mu lunyiriri, ne bagamba, “Kale, okukkiriza 

kwonna nkulina.” 
“Kati olwo okola ki wano? Uh-huh. Oh, si ky’ekyo.” 

83
 Okukkiriza okwannamaddala tekumanyi kuwangulwa. Tekusobola 

kuwangulwa. N’okufa kwennyini tekusobola kukuwangula. Tekumanyi 
kuwangulwa. Ebigezo bimanyi okuwangulwa, naye okukkiriza tekumanyi 
kuwangulwa. Tekusobola kuwangulwa. Era y’engeri yokka gy’osobola 
okusanyusaamu Katonda. “Kuba awatali kukkiriza tewali kusiimibwa 
Katonda,” Abaebbulaniya 11 bw’egamba.  

147
 Omukazi oyo omuddugavu atudde awo, ekyo yakiraba, n’akkiriza. Yali 

akkiririza muganda we eyali amaze emyaka kkumi mu ddwaliro ly’abalwadde 
b’obwongo mu Little Rock, ng’omutabufu w’omutwe. Omwoyo Omutukuvu 
n’amukkako, n’amubuulira kiki kye yali, na ki muganda we kye yali. 
Ng’agamba, yalina eddalu essuffu, ng’akompola omutwe gwe ku kisenge, 
emyaka kkumi. Naye, BW’ATYO BW’AYOGERA MUKAMA, 
awonyezeddwa.”  
148
 Kati amakya agaddako, bwe baayita mu luggi, omujjanjabi baamusanga 

ayimiridde ku luggi, nga yeegayirira okufuluma, ng’ali mu mbeera ye 
ey’obuntu, ng’ategeera bulungi. N’atumira muganda we, ow’e Chicago, 
ng’ayogerera waggulu. Yagamba, “Katonda ow’ekisa! Ekyo kye 
kyayogeddwa eggulo ku kituuti!” Yagamba, “Ow’omukwano, mmanyi tolina 
ssente, naye mangu ddala nngenda kukuweereza ttikiti y’ennyonyi. Jjangu 
wano. Olukunngaana luggwa nkya.” 
149
 Kati omukazi eyali mu ddwaliro ly’abatabufu b’obwongo, okumala 

emyaka kkumi, bw’atyo ku lunaku lwennyini olwaddako yali ku kituuti 
ng’atendereza Katonda omuyinza wa byonna. 
150
 Kyali ki? Muganda we yawaguza okuyita mu bintu ebyo byonna eby’ensi. 

Ebintu by’ensi tebitegeeza kufuuweeta ssigala kyokka, oba okunywa 
omwenge, oba ebiduula. Kitegeeza butakkiriza. Ebyo byonna yabiwaguza, 
okutuusa ng’okukkiriza kwe kuwangula. Yagamba, “Oba ng’ekyo Katonda 
osobola okukikolera omukyala oyo omuzungu, nange omukazi omuddugavu, 
Katonda asobola okukinkolera.”  
151
 Katonda yakikola. Era bulijjo ekyo Katonda ajja kukikolanga okukkiriza 

kwaffe kuwangule okubuusabuusa, ka kibe kizibu kitya. Oh, mulamu! 
152
 Waliwo omuntu yenna wano eyaliko mu Chicago ku olwo, n’awulira 

ng’omukazi oyo awa obujulizi? Wanika omukono gwo waggulu. Kale, 
ky’ekyo, tunula wano wonna. Ddala, bwe kyali. Bw’atyo, eyali mu ddwaliro 
okumala emyaka gino gyonna. 

Kiki ekyo? Okukkiriza bwe buwanguzi.  
153
 Kaakati, Yesu y’omu oyo ali wano leero. N’olw’ekyo, singa nsobola 

okusumulula okukkiriza kwange, eri ekisuubizo kye, ajja kujja akolere ddala 
ekintu kye kimu, singa onoosumulula okukkiriza kwo eri ekisuubizo. 
154
 Singa anaakikolera omuntu yenna ku mmwe abatudde wano mu kibiina, 

munakkiriza nti mulamu? [Ekibiina kiddamu, “Amiina.”—Omuk.] Si bw’atyo 
bwe yakola ng’ali wano ku nsi? [“Yee.”] Abatume si bwe batyo bwe baakola? 
[“Yee.”]  Pawulo yatunuulira omusajja, n’ebiri bityo. Ate ne Yesu yayogera 
eri omukazi ku luzzi.  
155
 Bwe kityo, omukazi bwe yakoma ku kyambalo kye, n’agenda n’atuula 

wansi. N’Akyuka, n’abuuza, “Ani ankomyeko?” Teyamanya amukomyeko, 
bw’atyo n’Abuuza, “Ani ankomyeko?” Bonna nga beegaana. N’agamba, 
“Naye mpulidde obunafu, Amaanyi ganvuddemu.” 

gaali mazima. 
136
 Kati awo, mu kwolesebwa, ne mmulaba ng’akomyewo eka. Ne nngamba, 

“BW’ATYO BW’AYOGERA MUKAMA. Teweeraliikirira. Ajja kukomawo, 
ng’ali bulungi.” 
137
 Amakya agaddako, bwe yali ng’agenda okumukebera, 

olw’okulongoosebwa nate, ng’ogulwadde ogwo guseguunya omubiri gwe. 
Abasawo... N’agamba, “siwuliramu buzimbu bwonna.” Abasawo ne 
bamukebera, ne batayinza kulabamu buzimbu bwonna. Ne bamutwala mu x-
ray ne bakebera, ng’ali bulungi ddala. Olunaku olwaddako n’akomawo eka, 
ng’ateredde era ali bulungi. 
138
 Lwaki? Okukkiriza bwe buwanguzi. Awataali kkaada, si mukono 

kumussibwako, wadde kyonna, naye okukkiriza okuwangula byonna. Bwe 
biba. 
139
 Olukunngaana lwange olwasembayo mu Chicago, waaliyo omukazi 

omuddugavu ng’ali ku kituuti. Mu—munsonyiweko, nsuubira yali mukazi 
muzungu eyali ayimiridde ku kituuti. 
140
 Kati olunaku olwali luyise, waaliwo bambi nnamukadde omukazi 

Omuswedish, Billy n’amulaba ng’ateekayo ssente nnyingi mu kuwaayo 
kw’ow’oluganda Orsbon, ku lw’enkunngaana ze ez’omu Africa, eza Black 
Goal Call. Billy n’anngamba, “Omukazi oyo bambi omunaku, ayambadde 
akagoye ak’obutonnyeze, ayinza atya okubeera n’essente ezo zonna okuteeka 
mu kiweebwayo?” 
141
 Kale Billy bwe yafuluma, omukazi n’amugamba, “Mukwano, mpa kkaada 

y’abookusabira.” 
142
 N’amuddamu, “Zimpeddeko.” N’agenda eri Gene manya Leo, omu ku bo, 

eyali azigaba, n’amusaba. Nga tebalinaawo yadde. 
143
 N’amuddamu, “Mwannyina, nja kukulaba olunaku lw’enkya nkuweeyo 

emu.” 
144
 Ko ye, “Mukwano, kale,” n’ayambuka ku kibanyi n’atuula. 

Saakimanyaako. 
145
 Kati bwe najja, ku kituuti ku olwo, ku kituuti kwaliko omukazi... Yali 

atudde ku kituuti, n’awaguza, okugenda mu kifo Katonda we yakolera ku 
kukkiriza kwe. Awo, bwe yatuuka ku ekyo, ne kigamba, “Omukazi oyo bambi 
atudde eyo, ku mwaliiro ogwokubiri owookubiri munda, ng’ayambadde 
olugoye olwo bambi, olwakapere, n‘erinnya lye ye omukyala gundi, ne gundi. 
Asabira mwami we eyali akola ku by’entambula by’eggaali y’omukka; okutu 
okumu tekuwulira.” Yali Muluther. Katono agwewo ekigwo. Bwe yaddayo 
eka... Mukama n’agamba, “BW’ATYO BW’AYOGERA MUKAMA. 
Awonyeddwa.” 
146
 Ku olwo bwe yaddayo eka, ng’ayimiridde ku mulyango, ng’asanyuka. Mu 

ddakiika eyo yennyini, okutu kwe ne kuggulira, bwe yali ng’atudde ku ntebe 
mu woofiisi y’ow’ebyentambuza by’eggali y’omukka.” 

84
 Kati wano, nkulaba ng’ozunga, abamu ku mmwe Abakulisitaayo 

abeeyambisa enjogera ya leero, mukozesa ebigambo ebibi, ebimokkolwa, ate 
nga mulina ekkanisa? Teebeerezaamu ng’ogenze mu nsi endala, ka tugambe 
ng’otambula wonna mu America, n’oyiga ebigambo byonna eby’enjogera ya 
leero ebya America by’omanyi, wandyagadde okubiwulira? Mazima ddala, 
tewandyagadde. Ekintu kyokka kye wandiyinzizza okukola, kwe kuyigayo 
obugambo butono obw’olulimi olwo eyo, ky’ekyo, oba oli awo kyokka kye 
wandigambye, “Oli ngeri ki?”.  
85
 Kati nsuubira ki—kijja kuyambako Abakulisitaayo, leero, singa banaaba 

bagezaako okuyiga olulimi lw’eggulu, okutendereza Katonda, kwe tugenda 
okuyimba eyo, n’essanyu. Era abantu abatakkiririza mu kuleekaana, 
munaakola mutya bwe munaatuukayo? Mujja kuba temubitegeera. Kisingako 
mufune okukkiriza, muwangule kati, kubanga okukkiriza bwe buwanguzi 
obuwangula. Nedda, tekibeetaagisa kusibibwa buntu ng’obwo. Awo mujja 
kuba n’obuwanguzi. 

Ogamba, “Ow’oluganda Branham, naakikola ntya?”  
86
 Kale, kyangu nnyo. Kuko... Kati, wano mu nkunngaana, ne weebuuza 

omuntu gy’ayinza okwewaayo, bw’atyo. Abantu abali wano, si bangi be 
mmanyi, era mu nkunngaana zange emirundi egimu sibaako na gwe mmanyi, 
n’ennimi ez’enjawula. Nnyinza na—naakimanya ntya? Na kwewaayo. 
Weeweeyo bwewi eri Omwoyo Omutukuvu, olwo ojja kuba nga tokyali ggwe. 
Tomanyi ky’ogenda kugamba. Muleke bulesi Ye Ayogere. Kyangu nnyo bwe 
kityo. 
87
 Bangi ku mmwe okukkiriza kwammwe kuli mu baddokita. Era muteekwa 

okuba nabo, bwe muba ne baddokita. Era kaakati bw’oba n’ekikyamu, ojja 
kuddayo eri ddokita oyo omwesigwa ow’edda oyo gw’okkiririzaamu. Ekyo 
ky’oteekwa okukola. Ekyo kirungi. Awo oweeyo ensonga yo gy’ali. 
Bw’agamba nti oteekeddwa kugenda mu ddwaliro, tobaako ky’okola naye 
oddayo buzzi ka n’otegeka engoye zo n’ogenda mu ddwaliro. Mazima ddala. 
Kati bw’asalawo nti teweetaaga kugenda mu ddwaliro, oba kikwetaagisa, 
manya, ajja kukuwandiikira akabaluwa akuwe ekikutiya ky’amakerenda. 
Ogamire, kyokka tomanyi kiri mu makerenda ago, naye olina okukkiriza mu 
ddokita wo. 
88
 Naye ate Katonda? Otya okumira emu ku njiri gy’Akuwa. “Olw’emiggo 

gye wawonyezebwa.” “Okukkiriza bwe buwanguzi obuwangula ensi.” Gimire 
olabe ekinaabaawo. Buba bwesigwa.  
89
 Olaga obwesigwa bw’olina mu ddokita wo, bw’omira eddagala lye, 

ly’otomanyi kiki kye liri. Olaga obwesige bwo mu ddikota, nga weewaayo 
okulongoosebwa. Ekyo kikakasa nti obwesigwa bwo buli mu ddokita. 
90
 Naye bwe kituuka ku Kristo, otya okutwala Ekigambo kye. Kye kiruwa? 

“Okukkiriza bwe buwanguzi.” Olwaleero, oyinza okuwaayo ensonga yo eri 
Yesu Kristo, nga bw’ogiwaayo eri ddokita. “Mukama, mpa kyonna 
ky’oyagala okumpa. Ku nsonga ggwe ddokita.” Olwo obeera ofunye 

obuwanguzi. Olwo obeera ofunye okukkiriza okuwangula. Tojja kuddamu 
kunoonya lunyiriri lwa baakusabira. Tolina kirala ky’ogenda kunoonya. Ojja 
kukifunura awo. Kijja kuba kiwedde. Tojja kutambula kkanisa ku kkanisa, 
okulaba oba eno y’ekirina, oba eri y’ekirina. Olwo okifunye. Bw’oba 
n’okukkiriza, awo olina obuwanguzi. 
91
 Ka mbabuulire kye twetaaga leero wano mu America, ne kye twetaaga 

wano leero mu tabernacle, kwe kuganya Ddokita Yesu okuyingira akebere 
okukkiriza kwaffe. 
92
 Ddokita ajja n’akugamba nti, akataago ko, konna kaayonooneka. Keetaaga 

kuggyamu. Olina kino, ekyo, oba ekirala, ekikyamu. Kyetaaga kuggyamu.” 
Kale, ka tukaggyemu ebisigaddemu bikole bulungi. 
93
 Kizibu ki leero ekiri ku kukkiriza kwo? Tutya okuleka Katonda okutwala 

Ekigambo kye ekirongoosa, Akambe ke, akasala okusinga ekitala eky’obwogi 
obubiri, atulongoose, n’okutubuulira nti amazina gaffe ag’obulimba 
makyamu. Tulina okukutula buli kisiba, tuseeyeeye okugenda mu kisuubizo 
kya Katonda ekitaggwaawo. Oh, ekyo bwe tunaakikola, Yesu ajja kulongoosa 
okukkiriza kwaffe, ng’aggyamu okubuusabuusa kwonna, okutya kwonna, 
n’okweraliikirira kwonna, ekibi kyonna, buli kyonna ekirimu. Kati olwo 
okukkiriza kwaffe bwe kuba kulongooseddwa ddala, tufuuka kitonde kijja. 
Olwo tubeera ba njawulo. Twetaaga okulongoosebwa. Oyinza okwesiga Yesu 
Kristo olw’okulongoosebwa okwo? Oyinza okumukkiriza? Osobola 
okugamba, “Mukama Katonda, ndi ku Kigambo kyo?” 
94
 “Ku Kigambo kyo,” ng’abayigirizwa bwe baagamba mu Mutukuvu 

Makko 5. Bwe baagamba, twateganye ekiro kyonna, ne tutakwasa kantu. 
Naye, Mukama, olw’Ekigambo kyo, naasuula omugonjo,” Peetero bwe 
yagamba. 
95
 “Mukama, ndi muvubi. Mmanyi obubonero omwezi lwe gubaayo. 

Mmanyi we biriira ne we bitaliira. Mmanyi lwe bibeerera mu bibinja, ne lwe 
bitabeera. Si ekyo kyokka, naye nateganye ekiro kyonna. Era ndi wano 
n’abasawo abawi b’amagezi, abasawo abavubi, era tumanyi omulimu gwaffe. 
Twanoonyerezza ku nnyanja eno ekiro kyonna, ne tutabaako kye tufuna. Naye 
olw’Ekigambo kyo, Mukama. Naasuula omugonjo.” 
96
 Kubanga o—omukulu w’Abalongoosa y’akyogedde! Omukulu wa 

Baddokita y’akyogedde! Ne bakwasa bingi n’okutuusa omugonjo lwe 
gwayagala okuyukamu. Lwaki? Okukkiriza bwe buwanguzi. Wayinza okuba 
nga tewaaliwo kyannyanja kyonna mu mazzi. Naye oba nga Katonda yakola 
ekisuubizo, ajja kutonda ebyennyanja abiteekewo. 
97
 Oyinza okuba nga tolinaawo kakisa ka kubeera mulamu. Oyinza okuba 

ng’ofa kookolo. Oyinza okuba nga wasibibwa mu kagaali k’abalema. Oyinza 
okuba ng’oli muzibe ddala. Simanyi kizibu kye kiri. Naye bw’onootwala 
akabaluwa ka Ddokita omukulu, “Buli kyonna kye mwagala bwe 
munaasabanga, mukkirize nti mukifunye, era munaakifunanga. Nzikiriza 
okukkiriza okwo kujja kuwangula obuzibu bwonna obuliwo, Oyinza okuba 

agaali galwanagana; nga gateredde, bakolera wamu, nga bayimba, “Ebintu 
byonna biyinzika, kkiriza bukkiriza,” mu lulimi lwabwe olw’ekinnansi. 
128
 Nava mu ddirisa, ne mpanika omukono gwange, ne nngamba, 

“Nneewuunya ekisa, ekiwulikika obulungi ekyalokola omubi nga nze.” Kwali 
kulaba kwa kitiibwa amaaso gano agange, nga sitemya, okutuusa lwe nnalaba 
Mukama ku kwolesebwa, awo wennyini. 
129
 Kiki ekyo, kiriko kye kisiikuula. Abantu abo tebaali mu kitengejja. Baali 

tebakiwulirangako. Era bwe baawulira, n’obwetoowaze ng’omwana, ne 
bakitwala. Ebyo bye byaliyo. Baa... Tebeetaaga kulongoosebwa. Baakiraba 
bulabi ne bakigoberera, era kyali kyabwe. Tewaaliwo asobola kubabuulira 
kirala, baakiraba nga kibaawo. 
130
 Kati, Mukama Yesu bw’aba ng’akyali mulamu, era nga waali wano mu 

Jeffersonville, Indiana, mu United States of America eno, bw’aba ye Katonda 
y’omu oyo eyawonya akaana jjuuzi, waali okuzibula amaaso g’omubuulizi 
oyo. Ye Katonda y’omu oyo eyawonya akaana ka lubyamira, nga kafa, 
enkeera abasawo ne bakagamba nti kalamu. 
131
 Jjuuzi wano, nsuubira, nkalinako ekitundu wano, kiri mu kimu ku bitabo 

bino. Sikikakasa. Nnali nkisoma jjuuzi, era nsuubira nakateeka emabega 
w’ekimu ku bintu bino wano. Nnyinza okuba... Sikikakasa. Naye nnali nsoma 
akatundu mu kimu ku... Kiikino wano, wano wennyini. Olumu ku mpapula 
zino eziri wano mu—mu Mik-... Manya, kale kyali mu lukunngaana lwange 
olwasembayo wano, akatundu mu mpapula. Waaliwo omukazi, na... yali 
Burlington, Vermont. Bwe yali ng’alemereddwa. Ku olwo teyafuna kkaada 
y’abookusabira okuva eri abalenzi. Kati Gene, ne Leo, ne Billy, n’abamu 
abaali ab’okubaayo, baaliyo. Era yali atudde mabega wala, naye mangu 
ddala... Yeebuuza lwaki teyasimba ku lunyiriri lw’abookusabira. 
132
 Omuntu eyasooka bwe yajja, n’agamba, “Ggwe Muky gundi, okuva 

egindi, era waliwo, ekintu ekibaawo.” 
133
 Awo wennyini yawaguza okuyita mu kiziyiza ekyo. Yagamba, “Omukazi 

oyo mmumanyi. Nkimanyi nti ago ge mazima.”  
134
 Mu mutima gwe temwalimu kirala kisinga ku ekyo, okutuusa Omwoyo 

Omutukuvu ow’amaanyi bwe yampita, ne nngamba, “Muky gundi, ali wano,” 
emabega eri, ebbanga kiringa emirundi ebiri ekizimbe kino. “Omukazi bambi 
ali emabega, ayambadde ekiteeteeyi ekya kiragala.” Nti, “Ggwe Muky. 
gundi,” erinnya bwe lityo. Nti era, “Walwala ensimbu. Buli lunaku zikukuba 
emirundi ena oba etaano.” N’agamba... N’abuukabuuka. Ye yali ye. Nga 
yeewuunya, yali tamanyi kya kukola. 
135
 Ne mmugamba, “Si ekyo kyokka, naye osobeddwa kubanga omwami wo 

ali mu Veterans Hospital, era olubuto lwe balulongoosezza. Ddokita 
yamugambye nti, ate kati endwadde egenze mu kifo ekirala eky’omubiri gwe, 
era talinaawo kakisa konna okubeera omulamu.” Era omukazi, ng’amaziga 
bwe gakulukuta, ng’olupapula lukyayogera, n’awanika omukono gwe, nti ago 

okukkiriza kwo, kubanga ojja kukiraba nti baawonyezebwa. 
120
 Jjuuzi wano, mu Durban, South Africa, nnali nsaba ne baleeta omuntu ku 

kituuti. Era mubimanyi byonna. Bangi ku mmwe nakibabuulirako. Engeri 
omukazi oyo gye yawonyezebwamu, eyali owa Muhamadi. Baalina 
amawanga mangi ag’enjawulo gye baava. Ku go, amawanga ng’amakumi 
abiri, oba n’okusingawo, ge gaaliwo. Kati awo bwe kyatuuka awo ku mulenzi 
eyali yaakazaalibwa, bwe yeefunya, n’atambuza emikono.  
121
 Omwoyo Omutukuvu bwe yatandika okumubuulira. Yali mu—Muzulu. 

Kati Omwoyo Omutukuvu bwe yayogera, n’agamba omusajja oyo, 
ow’eggwanga ery’Abahottentot, ataaliko ky’amanyi wadde. N’amubuulira 
n’okumubuulira kiki kye yali. Ne batuula. Abasawo b’ekinnansi ne bayimirira, 
abaasibibwa ebisiraani. Ne babuuza, “Kiki kino ekintu ekipya?” N’abakulu 
abaali basanyusibwamu n’ebyamasanyu ne babiyimiriza. 
122
 Naye kyagamba, “Eyo mu kasiisira ko gy’obeera, waliyo ekifaananyi kya 

Mukama wange, kiwanikiddwa ku kisenge.” Edda eyo, kitaawe ne nnyina, 
n’enkumi n’enkumi z’abantu, abaagolokoka okujulira amazima. 
123
 Ne bagamba, “Kaakati, ekyo, baalina muganda waabwe eyeebagalanga 

embuzi emmyufu manya embwa, n’amenyeka okugulu, ng’atambulira ku 
muggo. Era waali wano mu lukunngaana. Naye okukkiriza kwe kaakati 
kuwangudde, yawonyezebwa.” Kubanga lwaki? Enkyukwe y’omusajja oyo 
omuzungu, eyali tayinza na kwogera lulimi lwe, yamubuulira kiki kye yali, na 
kiki ekyali kyabaawo. Gaali maamyi ga kika ki ago? 
124
 Era omulenzi ekyo yakiwulirira mu muvvuunuzi, n’akasuka emiggo gye. 

Kati wuuno azze, ng’adduka abuuka, olw’essanyu. 
125
 Kati muganda we, eyali taliiko ky’amanyi, naye eyalowooza nti nnali 

ngezaako okumukozesa a—azine, amazina y’ekinnansi. Bwe yalaba 
mugandawe ng’adduka n’okubuuka, kirina kye kyamukolako. N’aggyawo 
ebiziyiza by’ekibi ky’obutakkiriza. Bwe yatunula emabega, nga waliyo 
okwolesebwa, ng’agambibwa okuyimirira. N’awonyezebwa. 
126
 Kati omulenzi, eyali talina na magezi bulungi, ng’alina ebirowoozo, 

okumanya kye nnayogera, omuvvuunuzi bwe yakimugamba. Ng’alina 
olujegere mu bulago. Ne nkwata olujegere, ne nngamba, “Yesu Kristo 
akuwonya. Yimirira.” Omulenzi oyo eyazaalibwa ng’anyigirizibwa, 
yayimirira. Si ekyo kyokka, naye era ng’ategeera. Amaziga nga gakulukutira 
ku kibuto kye. N’Ekitiibwa kya Katonda ne kijja mu kifo ekyo, n’okutuusa 
abakaafiiri emitwalo ebiri-n’ekitundu bwe gyawonyezebwa omulundi gumu. 
127
 Baakola ki? Amakya agaddako, nnali ntudde ku ddirisa, mmeeya 

w’ekibuga bwe yali amaze okujja, ng’agamba, “Tunulako mu ddirisa. Waliwo 
ekipya.” Amakya agaddako, ne ndaba ebigaali by’ente musanvu nga bijjudde 
emiggo, n’obugaali bw’abalema n’ebirala, nga bijja e... Nga bikkirira ku 
luguudo, nga birimu n’abantu, olunaku olwali liyuse, nga biri ku nguudo. 
Abazulu, Abashungii, Abazuta, n’Abaxhosa, amawanga gonna ag’enjawulo 

13 

ng’ozitoowereddwa n’ekibi okutuusa nga n’emmeeme yo esaabaanye 
n’okusinga kyonna kye wali olabye. Oyinza okuba ng’ogezezzaako okuva mu 
busungu obwo, olulimi olwo olulimirizi, olugambo olwo ku ssimu. Oyinza 
okuba ng’ogezezzaako buli kika kya buddukiro. Naye bw’onookkiriza Yesu 
Kristo okujja gy’oli leero, ajja kukola ku kkiriza kwo, akuwe okukkiriza 
okunaawalampa okusukka buli kimu ensi ky’enaaleeta. Lwaki? Okukkiriza 
bwe buwanguzi obuwangula ensi. 
98
 Onoobuusabuusa otya, Yesu Kristo Omwana wa Katonda omulamu ng’ali 

wano kaakati? Omwoyo Omutukuvu we ow’amaanyi ali mu kizimbe kino. 
Ekigambo kyasuubiza, nti, “Laba, naabeeranga wamu nammwe, n’okutuusa 
ku nkomerero y’ensi.” Kyasuubizibwa Mukama. Katonda ateekeddwa 
okukuuma Ekigambo kye. Ekyo mukikkiriza? [Ekibiina kiddamu, “Amiina.” –
Omuk.] Bw’aba nga yasuubiza nti ajja kukola ebintu bino, Katonda 
kimukakatako ekyo okukikola. 
99
 Kati njagala mukirowoozeeko. Bw’oba olina ekibi, bwe waba nga waliwo 

ekikyamu mu bulamu bwo, nga bwe tukoteka ku mitwe gyaffe katono 
okusaba, njagala okirowoozeeko.  
100
 Nga tetunnaba kusaba, njagala okubuuza ekibuuzo kino. Njagala 

okubuuza oba waliwo omusajja, omukazi, omulenzi, oba omuwala, ali wano, 
ayinza okwogera nga bw’awanika ku mukono nti, “Mukama, siyinza 
kuwangula. Mmanyi siyinza kuwangula bintu bino. Mma—mmanyi kino 
sisobola kukikola oba kiri. Naye njagala olongoose ku kukkiriza kwange 
kaakati, ng’obubaka buno buwedde. Nsaba onkeberere ddala, okole ku buli 
kalwadde konna ak’okukkiriza kwange, akananziyiza okuwangula ebintu 
bino.” Golola omukono gwo gyali. Onookikola? Mukama akuwe omukisa. 
Wonna wajjudde mikono! Bambi...  
101
 “Ka tuteeke wansi buli ekizitowa kyonna, n’ekibi kyonna ekitwetoolodde, 

tudduke embiro zino ezituteereddwa mu maaso gaffe n’okugumiikiriza, nga 
tutunuulira Yesu Kristo, okutandisi era omukomekkereza w’okukkiriza 
kwaffe.”  
102
 Bameka abali wano nga balwadde n’abalina ebyetaago, oyinza okuwanika 

ku mukono gwo n’ogamba nti, “Mukama, kola ku kukkiriza kwange. 
Mukama, olwaleero nnina ekyetaago?” Katonda abawe omukisa. 
103
 Okukkiriza bwe buwanguzi. Okukkiriza tukufuna tutya? “Okukkiriza kujja 

na kuwulira, okuwulira Ekigambo kya Katonda.” 
104
 Kati eri mmwe abalina ebyetaago, ng’emmeeme ejjudde ekibi. Sijja 

kubayita ku woolutaali, okubeera nga mujja wano ku woolutaali, ng’enkola 
y’ekkanisa bw’eri, kubanga tewali na bbanga. Abantu abamu beesigamye 
bisenge. Waliwo abantu aba—abali wano ku woolutaali, kifo we tutayinza 
kukikolera. Naye nngenda kubasabira kati. Mweweeyo bwewi eri Kristo mu 
kaseera kano, nga bwe nsaba. 
105
 Katonda omwagalwa, tusaba okusaasira okw’Obwakatonda bwo okukka 

ku mmeeme zino ezeenenyezza ezikkiriza nti wooli, era omugabi w’empeera 
eri abo bonna abakunoonya. Era nkusaba obeere wa kisa gye bali, Mukama. 
Na buli kyonna, kookolo w’okubuusabuusa, kookolo w’obusungu, ogulwadde 
ogw’obutakkiriza, Mukama, biggyeemu kati, obawe Omwoyo Omutukuvu. 
Jjuuza emmeeme zaabwe n’obulungi bwo. Babatize okuyingira mu 
Bwakabaka bwo katikati, nga bwe bawanise emikono gyabwe mu kwatula 
okukkiriza kwabwe. Era nkusaba, ggwe Katonda ajjudde okusaasira, kino 
okukibakolera. 
106
 Kubanga bakyusizza ebirowoozo byabwe ebya—okutengejjera ku 

nnyanja. Obafuule ekitonde ekijja mu Kristo Yesu, obajjuze n’Omwoyo wo, 
nga balunngamizibwa okwagala kwo. N’olw’ekyo kibawe katikati, Kitange, 
nga bwe tukisabye mu bwetoowaze mu Linnya lyaYesu Omwana wo. 
107
 Mukama, kati, waliwo emikono mingi egiwanikiddwa, manya 

egyawanikiddwa. Bangi ku bo bakitegedde nti batambudde kifo ku kifo. 
Bavuze enngendo nnyingi okugenda eyo mu—mu matwale, okugenda eri 
gundi abasabire olw’obulwadde. Kati osanga, bavudde wala, okujja wano. 
Mukama, ekyo nkisiimye. Kiba kitya bwe batanzikiririzaamu, ng’omuweereza 
wo? Olwo tebandizze. Nkwebaza olw’okubaganya okubeera n’okukkiriza mu 
ssaala yange. 
108
 Mukama Katonda, mazima nsabira buli omu katikati, nti ggwe, Katonda 

w’eggulu ow’amaanyi, oyingize Omwoyo wo Omutukuvu mu bulamu 
bwabwe, abasaleko obutakkiriza bwonna. Leka bakimanye nti, “Okukkiriza 
bwe buwanguzi.” Si omuntu omu ku nsi, si kkanisa, oba essaala emu okuva eri 
omuntu omu, ebyo byonna ebiyamba, naye okukkiriza bwe buwanguzi. 
109
 Tusoma awo Omwana wo, Omulokozi waffe, “Yagenda mu nsi 

y’ewaabwe, era eyo ye yali abo abaagamba, ‘Ani ono? Si ye mwana 
w’omubazzi? Tetumumanyi ne nnyina? N’erinnya lye ye Malyamu. Wuuno 
Yuda ne Yona ne bannyina.’ Ne bamwesittalako. Ne yeewuunya obutakkiriza 
bwabwe, era teyakolerayo by’amaanyi.” 
110
 Tukiraba nti, omuntu k’aganje atya mu maaso go, okukkiriza kwaffe 

fennyini bwe buwanguzi. Katonda, nsaba, oggye omuntu mu kino, weerage 
mwene wano olwaleero, awo okukkiriza we kusimbiddwa ku nkola 
z’okuzuukira kwa Mukama waffe. Si mufu, naye mulamu emirembe gyonna. 
Era yakola ekisuubizo, “Naabeeranga nammwe, bulijjo, okutuusa ku 
nkomerero y’ensi.” Era tukkiriza nti ali wano. 
111
 Katonda omwagalwa, olwaleero, tukusaba, weerage tulabe n’amaaso, 

wano. Awo Omwoyo Omutukuvu okwate buli mutima, alongoose okukkiriza, 
basobole okuwangula endwadde zaabwe, n’okunyigirizibwa kwabwe, 
n’endwadde zaabwe. Bafune wano n’okukkiriza okuteredde, sifaayo, ne bwe 
watabaawo kibaddewo, naye kijja kutonda okukkiriza okugamba nti 
kikoleddwa. Obwo bwe buwanguzi. Buwangula ensi. Tukisabye mu Linnya 
Lye olw’Ekitiibwa kye. Amiina. 
112
 Kinkaluubiridde okuyita ab’okusabira. Kuba omulyango ogwo 

gukwatiridde okutuuka mu luguudo, ne guno gukwatiridde okutuuka mu 
luguudo, ate wonna ku madirisa, wonna ku miryango, okutuuka wano. 
Nsobola okukigezaako, bwe muba mwagala nkikole. Nnyi—nnyinza okuyita 
ab’okusabira. 
113
 Kyokka kino nja kukyogera, oluvannyuma lwa kino. Mbulidde 

nneerumiriza nze kennyini. Nzikiriza, bw’oneetoowaza, n’otwala okukkiriza 
kwonna kw’ofunye, ng’okukkiriza okwobuntu, n’okutwala n’okuteeka mu 
mikono gya Katonda, n’ogamba nti, “Mukama, kati, twala akatono ke nkuwa, 
oleke okukkiriza kwo kuyingire mu nze.” Nzikiriza ajja kukuwonya, era ka 
nkuyite butereevu okuva ku kituuti wano, nga temuzze na wano. Ekyo 
munaakikkiriza? [Ekibiina kiddamu, “Aminna.”—Omuk.] Kale, bw’oba olina 
kkaada yo ey’abookusabira, ginyweze, mu buli ngeri, tugenda kugikozesa. 
Kale, tukkiriza. Kaakati, nandyagadde... Ekyo kizze buzzi kati mu birowoozo 
byange. 
114
 Kubanga, Billy Paul yakinngambye bwe twabadde tuyingira, eddakiika 

ntono eziyise, nti yagabye kkaada z’abookusabira ez’olwaleero. Kubanga 
jjuuzi waliwo ze twazzaayo ezaasigalawo. N’anngamba, “Daddy, waliwo 
abaabadde wano, nga baagala kkaada z’abookusabira. Nnabawadde kkaada 
z’abookusabira.”  

Ne mmugamba, “Kale.” 
N’ambuuza, “Naye ogenda kuyita otya olunyiriri lw’abookusabira?” 

115
 Emabega yonna waali wajjudde. Era wonna ne mu mabbali nga wajjudde. 

N’olw’ekyo tewali ngeri yonna ya kukikola, okuyita olunyiriri 
lw’abookusabira. Tetu . . . 
116
 Kirina njawulo ki ggwe okuyimirira wano, oba okutuula awo w’otudde? 

So ng’ate kikwetaagisa okubaako n’okukkiriza okukikola. Kijja kwetaagisa 
okukkiriza kwo, n’okukkiriza kwange, wamu n’okukkiriza kwa Katonda. 
Kitabule wamu kyonna, kuba okukkiriza kwange n’okukkiriza kwo bya 
kuggwaawo, naye okukkiriza kwa Katonda kulifuga, era n’emirimu 
girikolebwa. 
117
 Ku nsonga eno, njagala mbabuuze kino. Kino mukikkiriza okuba 

Ekigambo kya Katonda? [Ekibiina kiddamu, “Amiina.”—Omuk.] Bwe kiba 
nga Kigambo kya Katonda, olwo, tekisobola kulimba. Kirina kuba kituufu. 
Kati, bwe kiba nga Kigambo kya Katonda, ng’ate kituufu, n’olw’ekyo 
avunaanyizibwa ku buli Kigambo ekyawandiikibwa wano. Kimukakatako 
okukuuma Ekigambo ekyo. 
118
 Kaakati, singa obadde mulwadde nga lubyamira akutta, oba kookolo, oba 

kyonna kye walina, akafuba. N’ojja wano, ne tuleeta abaweereza bonna be 
tumanyi, wano mu kizimbe, ne tubaleeta wano, ne babasabira, buli yenna ali 
wano. Era, okutuusa ng’ofunye okukkiriza, tekigenda kukola. Olaba? 
119
 Naye bwe wabaawo awonyezeddwa, oba oli awo nga waakakiraba, 

awonyezeddwa oba abagamba nti baawonyezebwa, ekyo kijja kuyamba 


